
Абхазия — не просто место на карте
Сегодня, когда к Абхазии вновь приковано внимание, 

когда наша небольшая республика оказывается в центре 
культурного и политического интереса России, важно 
вспоминать и беречь то, что связывает нас с людьми, чья 
любовь к этой земле была глубже, чем политические де-
кларации.

Одним из таких людей был Константин Симонов — 
поэт, писатель, военный корреспондент, человек чести. 
Но главное — человек, искренне полюбивший Абхазию, 
её народ, её культуру. Любовь, не требовавшая ничего 
взамен.

Дом, в который входили как в храм
«В Абхазии я долго жил, люблю этот край и в долгу 

перед ним», — писал Симонов.
Своё знакомство с республикой он начал с визита в 

дом Дмитрия Гулиа — патриарха абхазской литерату-
ры. Этот дом стал для Симонова дверью в удивительный 
мир: в дух, характер, ментальность абхазского народа. Он 
один из немногих «неабхазов», кто глубоко понял, кем 
был Гулиа для нашей страны и её народа.

 «Хорошо, когда человек больше своего памятника», — 
подумал он, стоя в толпе на открытии монумента Дми-
трия Гулиа в Сухуме.

Впервые Симонов приехал в Абхазию в начале 1948 
года. Уже тогда — известный и любимый поэт — он был 
принят в доме Гулиа как родной. С тех пор Симонов не 

просто бывал в Абхазии — он возвращался сюда, как 
возвращаются домой. И, вероятно, в ту первую встречу 
он ещё не подозревал, что эта земля станет для него осо-
бенной — той, которую он потом назовёт: «Я люблю этот 
край, люблю вблизи и люблю издали…»

Агудзера: место силы
В начале 1940-х годов два друга — фронтовики и пи-

сатели — Константин Симонов и Борис Горбатов решили 
построить дачи на берегу Чёрного моря, в Гулрыпшском 
районе, в небольшом посёлке Агудзера. Кстати, в это вре-
мя в этом малозаметном поселке находились два уни-
кальных научных учреждения: филиал Физико-техни-
ческого института АН СССР и Всесоюзная селекционная 
станция субтропических культур. И, чтобы поселиться и 
построить дом на берегу агудзерского моря, требовалось 
специальное разрешение. Одним из первых, кому разре-
шили купить небольшой участок в двадцати пяти метрах 
от моря, были два друга, два видных советских писателя, 
два лауреата Сталинских премий. 

Именно здесь, в Агудзере, Симонов начал писательскую 
традицию — дачные дома творческой интеллигенции. 
Сначала друзья купили два небольших домика у местных 
украинских семей. Позже Симонов построил двухэтажный 
дом с гаражом. Здесь жили его супруга, актриса Валенти-
на Серова, её сын Толя от первого брака, сын Симонова от 
первого брака — Алёша (в будущем — известный журна-
лист, режиссёр и правозащитник). Когда у Симонова и Се-
ровой родилась дочь, на участке под магнолией белыми 
камушками выложили её имя — «Машенька».

Спустя почти десять лет, переживая период не-
благоволения властей, а также личные трудности 
после разрыва с Серовой, Симонов продал дом поэ-
ту Ивану Тарба и вынужден был уехать в Среднюю 
Азию, проведя несколько лет в Ташкенте. Именно 
там, на конференции писателей Азии и Африки, он 
встретившись с Багратом Шинкуба с грустью сказал: 
«Я, видимо, опять вернусь в Гулрыпш. Уж слишком глубо-
ко засело это местечко в моём сердце…» И слово своё он 
сдержал.

В 1960 году Симонов снова приехал в Абхазию. Сна-
чала он снимал комнаты у «тёти Дуси» Игнатовой, а поз-
же выкупил их и пристроил просторный кабинет. Сюда 
он приезжал каждый год — теперь уже с новой женой, 
искусствоведом Ларисой Жадовой (вдовой поэта Семё-

«Я ЛЮБЛЮ ЭТОТ КРАЙ, 
ЛЮБЛЮ ВБЛИЗИ  

И ЛЮБЛЮ ИЗДАЛИ…»
Константин Симонов

К 110-ЛЕТИЮ  
КОНСТАНТИНА СИМОНОВА

Дом-музей Дмитриа Гулиа

Шықәсыла иузымшәо Аԥсҭазаара

Ашәышықәсқәеи азқьышықәсқәеи реи
ҭасымҭазы Ҳазшаз ажәлар аԥышәара 
иахижьуеит, еиҭа ижәларны рҽышьақә

дырӷәӷәарц, ианрылымша, зхаҿра зцәыӡыз уааԥ
сыраны имыиаӡаарц.

Убри аԥышәараамҭаз «Сакәымзар дарбан!» – 
ҳәа даацәырҵуеит ижәлар зҭоу аӷба аамҭеи
бафара иаламырӡкәа, ӡыбжьаха ҭынчк ахь иназ
гараны иҟоу аӡәы. 

«Сакәымзар дарбан!» – ари иахырҟьоу хақә
гәыӷроу, мамзаргьы лахьынҵоу? Зхы иақәым
гәыӷуа уишьҭаланы уҿыноухар, узхаларц уҭахыз 
ахра аҳаракыра аҵауларахоит узҭаҳауа атыша.

Ауаҩы аамҭаԥҵәахак ихьӡ ахылараны ишы
ҟоу заанаҵы дазхәыцыр, еиҳа уи гәцареикуа, 
дахӡыӡаауа дҟалозар акәхап. Аха еицыло, еиқәы
ло, ҳаԥхьаҟа зны иҭоурыххарц иҟоу ахҭысқәа 
зыхҭысуа уи азхәыцха имаӡам, абыржәы, абри 
аҭыԥаҿ ус дук даҿуп, даналгогьы издырӡом...

на Гудзенко), и её дочерью Катей. Позже у них родилась 
общая дочь Саня, которая тоже провела своё детство на 
этом благословенном берегу.

Дом Симонова в Агудзере стал не просто летним убе-
жищем — здесь писалась значительная часть его твор-
чества. Здесь гостили Александр Твардовский, Пабло 
Неруда, Натали Саррот, приезжали друзья, коллеги, еди-
номышленники. 

«Я тут уже, в общем, живу двадцать четыре года. 
Я приезжаю каждый год — от месяца до четырёх, и ра-
ботаю. Половина всего, что я написал за эти четверть 
века, написано здесь. Или почти половина — наиболее су-
щественного», — признавался он.

Симонов и Шинкуба: начало большой дружбы
В те годы в советской литературной среде его назы-

вали «баловнем судьбы», но для Абхазии он стал гораздо 
большим — другом, защитником, наставником. Он мно-
гое сделал для молодых абхазских писателей и поэтов, 
протягивая руку помощи в те годы, когда абхазская куль-
тура переживала трудные времена.

Период 1940-50-х годов был временем жёсткой 
цензуры. Всё национальное, в том числе и абхазское, 
было под давлением, и пробиться в большую литера-
туру было практически невозможно. Симонов общался 
с выдающимися представителями абхазской интелли-
генции — Багратом Шинкуба, Иваном Тарба, Георгием 
Дзидзария. Он писал о нашей культуре, переводил аб-
хазских авторов, поддерживал их имя в союзной лите-
ратуре.

Когда в 1950 году Баграт Шинкуба написал первый 
абхазский роман в стихах — «Новые люди» («Аҿатәу-
аа»)  — издать его оказалось невозможным. Единствен-
ный путь — перевод на русский язык и издание в Москве. 
Но даже это оказалось трудно.

Преодолев внутренние сомнения, по совету друзей, 
Шинкуба отправился к Симонову в Агудзеру. Так состо-
ялось их первое знакомство — встреча, которая вскоре 
переросла в тридцатилетнюю, прочную и искреннюю 
дружбу, продолжавшуюся до самой смерти Константина 
Симонова в 1979 году.

Симонов, ознакомившись с подстрочным переводом, 
написал в издательство «Советский писатель»:

«Несмотря на то, что подстрочник даёт лишь общее 
представление об оригинале, ясно — перед нами произве-
дение незаурядное, и по замыслу, и по масштабу, и по та-
ланту…»

После этого издание было одобрено. Это был недвус-
мысленный намек местным властям на мнение Москвы. 
Только после этого поэма была опубликована на  абхаз-
ском.

Позже похожая судьба ожидала и другой великий ро-
ман Баграта Шинкуба — «Последний из ушедших».

Когда имя — это броня
Переводом «Последнего из ушедших» занимались 

Яков Козловский и Симонов. Денис Чачхалия, автор под-
строчного перевода романа, вспоминал:

«Козловский переводил, а Симонов правил. Нужно было 
его имя — чтобы книга стала неприкосновенной. Симонов 
устроил по роману большую конференцию на ЗИЛе в Мо-
скве — чтобы создать резонанс, который защитит книгу 
от нападок. Это и спасло роман».

Так в историю вошёл ещё один великий текст абхаз-
ской литературы — с прямым участием Симонова.

Спаситель Георгия Гулиа
Большую роль Симонов сыграл и в судьбе Георгия Гу-

лиа — сына Дмитрия Гулиа. В конце 1940-х он помог тому 
перебраться в Москву, спасая от репрессий. В 1948 году в 
журнале «Новый мир», который тогда редактировал Си-
монов, была опубликована повесть Георгия Гулиа «Весна 
в Сакене». 

Константин Симонов положил журнал с  повестью 
на стол Сталину. «Кто такой этот Гулиа?» — спросил Иосиф 
Виссарионович и вопрос пошёл по инстанциям. Дом писа-
теля в Сухуме оказался под наблюдением НКВД. Семья го-
товилась к аресту. Но в один прекрасный день «наружка» 
пропала, сгустившиеся тучи развеялись. Как выяснилось, 
повесть Сталину понравилась. Позже за это произведение 
Георгий Гулиа получил Сталинскую премию.

А в 1949 году Симонов снова спас его — на этот раз 
от травли за повесть «Чёрные гости». Официальный Тби-

лиси поднял тогда большой шум, устроил Гулиа самые 
настоящие гонения. Его обсуждали на заседаниях Союза 
писателей. Но благодаря вмешательству Симонова, дело 
не дошло до ареста. Георгий Гулиа был спасён.

Поддержка Твардовского. Первые шаги Искан-
дера

Частым гостем в Агудзере был Александр Твардов-
ский. В 60-е годы, под давлением цензуры и партийной 
критики, он приезжал за поддержкой к Симонову. Оче-
видно — находил её.

Именно в его журнале «Новый мир» впервые был 
опубликован молодой Фазиль Искандер — с повестью 
«Созвездие Козлотура». В какой-то степени, эта публика-
ция тоже обязана Абхазии. Точнее — той творческой ат-
мосфере, которую Симонов сумел создать на своей даче.

В каком-то смысле, если бы Константин Симонов не 
любил Абхазию и её людей, мы, возможно, не узнали бы 
всей глубины таланта Фазиля Искандера, Георгия Гулиа, 
Баграта Шинкуба — и не получили бы их великих произ-
ведений.

В начале своего творческого пути Симонов писал:
«Мы измеряем, долго ли ты жил, не днями жизни, а 

часами дружбы…»
Он оставался верен этому своему принципу всю 

жизнь. Для него главным было не количество прожитых 
лет, а минуты, часы и дни, которые человек отдаёт дру-
гим — людям, земле, культуре.

Завещание. Дом, который нужно вернуть
Уже в конце жизни, тяжело больной, Симонов заве-

щал свою дачу в Агудзере Литературно-мемориальному 
музею Дмитрия Гулиа. Его вдова, Лариса Жадова, выпол-
нила его волю: в 1986 году здесь открылся Дом-музей Си-
монова — филиал музея Гулиа.

Во время Отечественной войны народа Абхазии 
(1992-93гг.), музей был разграблен грузинскими гвар-
дейцами. Но сотрудники спасли значительную часть 
фондов: среди них — тарелка Пикассо, картины Фернана 
Леже, купленные Симоновым в Париже, редкие письма, 
рукописи и документы.

Сегодня эти материалы хранятся в фондах музея 
Дмитрия Гулиа. А сама дача — некогда место вдохнове-
ния, встреч, творчества — с годами превратилась в руи-
ны. Её поглотили заросли и беспамятство.

Мы в долгу. И пора платить
Мы, живущие сегодня в Абхазии, в большом долгу пе-

ред памятью Константина Симонова.
Долгу — не формальному, а человеческому.
Он сделал всё, чтобы мир услышал голос абхазской 

культуры.  Он защищал, публиковал, переводил, продви-
гал, спасал.

Сегодня пришло время отдать этот долг. И начать 
можно с простого и важного шага — восстановления 
дачи Симонова в Агудзере. Превратить это место в куль-
турный центр — чтобы память не растворилась в тиши-
не и пыли.

Это не только жест благодарности. Это акт справед-
ливости. Это часть нашей культурной ответственности. И 
в этом мы должны быть едины.

Рада АРГУН

Лето 1968 года, Абхазия. Незабывае-
мое путешествие из Агудзера в Тку-

арчал и Отапскую пещеру. В путешествие 
отправились мой отец, писатель Георгий 
Гулиа с семьей, его сестра Татьяна Дми-
триевна с сыном Димой, поэт Константин 
Симонов с женой Ларисой Алексеевной 
Жадовой и дочкой Саней (Александрой). 
В Ткуарчале Георгий Гулиа и Константин 
Симонов встретились с жителями города 
и горняками, спустились в шахту. Помню, 
что в Ткуарчале к нам присоединился поэт 
Киршал Чачхалиа. Затем на «козликах» 
и грузовике большой группой поехали в 
пещеру. Туда в то время не водили экскур-
сии, не было дорог. В пещере шли по речке, 
то согнувшись в три погибели, то оказы-
вались в просторных залах. Маломощные 
фонарики плохо освещали подземное цар-
ство, поэтому наши проводники, среди 
которых были молодые абхазские исто-
рики и филологи, несли факелы. Они же 
показывали, где обитали боги, которые 
наказали Абраскила, и то место, где были 
прикованы Абраскил и его конь  — посе-
редине одного из залов пещеры находят-
ся два столба — сросшиеся сталагмиты и 
сталактиты… Затем возле величественно-
го водопада было долгое веселое засто-
лье. А я и Саня, пока взрослые сидели за 
столом, играли в индейцев и купались в 
реке… Сани уже нет на этом свете, как и 
многих участников этой «экспедиции». 
Есть только черно-белые фотографии и 
сталактиты из пещеры Абраскила.

Татьяна ГУЛИААлександр Твардовский, Константин Симонов, 
Баграт Шинкуба. Агудзера

Иван Ҭарба, Константин Симонов, Баграт Шьынқәба



АҞАЗАРА № 4, 2025АҞАЗАРА № 4, 2025 54

АХЬЫШЬҬРАХЬ

Алексеи Суркови Константин Симонови

Константин СИМОНОВ

А. СУРКОВ ИАХЬ

Иугәаларшәа, Алиоша, Смоленсктәи амҩақәа, 
Игәыԥҵәагаха, икыдхаҽа ақәа иауаз, 
Аҟәџьалқәа, сабиҵас иргәыдкылан, аҳәсақәа 
Шаҳԥылоз ҳара, икара - уара иаауаз.

Рылаӷырӡ иднарҳәомызт иҳарҳәарц ирҭахыз, 
Анцәа иҳәон ауп ҳаԥсы еиқәирхарц, 
Ахаангьы урҭ, зашьцәагь, зхацәагь ирыцҭахоз, 
Ирҭахын рыҷкәынцәа рхацкы ицарц.
 
Амҩа, версла акәым, зоура ршәаз лаӷырӡыла, 
Ахәқәа ирхыкәшан ибжьахәаша ицоит, 
Ара, ҿымҭӡо аԥсыжырҭақәа ракәӡоуп иуԥыло, 
Ара аԥсҭазара ҭыԥ шазнымхаз убоит. 

Рнапқәа џьарҵас еихда, ҳабацәа, урҭ рабацәа  
Аҭааит наӡаӡа ҳәа инрыжьхьо адунеи,  
Аԥсра ҳахзырԥара Анцәа дхазымҵо рмаҭацәа, 
Ида гәыӷырҭа шыҟам агәра ҳдыргеит.

Иузымдыруа исҳәари, аԥсадгьыл-ԥсадгьылуп, 
Қалақь уадам, схы сақәиҭны сзыҩназ,	                                                        
Аԥсыжырҭаҿы хаҵак ихарсу аџьар садгылоуп, 
Арахь жәытәтәи мҩахәасҭоуп саазгаз.

Исыздырам ушырзыҟоу ақыҭа мҩақәа хаҭала,   
Урҭ ирнызгахьоу ала сыԥсы ҭоуп сара, 
Аԥҳәысеиба лмыткәма, аҭаца  лашәа еинаала, 
Ирылашоу исыхьуеи, сцоит еибашьра. 

Иугәалашәоит, Алиоша, Борисово аҩнеихаса 
Иҩныҩны аҵх агәҭан рҵәыуабжь игаз, 
Аҭакәажә еиқәышла, изымԥсуаз улеихсыргьы, 
Аҭаҳмада, дызжра ԥа димамкәа инхаз.  

Ираҳҳәарыыз, ҳазларыхәаран иҟааз арҭ ауаа? 
Убасҟан иаагеит аԥҳәыс бырг лыбжьы: 
– Иҟамлааит шәыҩнаҭақәа ас гәырҩа рҭаауа, 
Ҳаҷкәынцәа, ҳашәзыԥшызаап, шәгьежьы! 

«Ҳашәзыԥшызаап!» – ҳнаскьазгоз ҳазҿырҭуан, 
«Ҳашәзыԥшызаап!» – абна илыҩны игон, 
Иудыруеи, Алиоша, икашәар иҳазкыу ахымҭа, 
Усҟан иаҳзыԥшу рахь ахынҳәра ҳахьӡон.

Урысҵасла, ари аԥсҭазаара еиҳау аԥсадгьылаз, 
Аӷа иҿамгылара дарбану, ашьа каҭәаны,    

Дызныз амҩа ихаршҭны, аурыс ҳәаа иаадгылаз,  
Рыԥсқәа рхыҵуеит афырхацәа шьабаны.

Иахьазын уареи сареи ахызаҵәқәа шҳавсуагь, 
Сыԥсҭазаара мҩасит ҳәа агәра згахьеит, 
Адгьыл, идырҵәыӷьахьоу шьеи, лаӷырӡи алсны, 
Агәыӷражәла узаҭар, аԥсҭазаара ииуеит!

Шнасыԥу ари Адгьыл Ԥсадгьылны ақәзаара,  
Лдыруан аурыс ԥҳәыс, сызхылҵыз сара, 
Хынтә сгәыдкыланы, ԥсреи бзареи ракзаара 
Еиԥысҟьарц снаскьалгеит сан еибашьра.

Еиҭеигеит Г. Аламиа

Алексеи СУРКОВ
* * *

Ацҳа унықәсны ҩада унхалар, 
Иубарҭоуп лада ақыҭа иблыз, 
Агәырҩабааԥс ҳагәқәа ирҭалаз, 
Ԥсгаха ҳнаҭом шьҭарнахыс.

Аибашьра адыдра мчыбжьыла 
Ҳамырцәаӡо иааҳаршоит, 
Ҳҭаҳмадцәахеит зегь рыла,  
Иласхарцаз агәырҩа ҳшоит.

Ишәииу атса кырцх зызлеины, 
Ақалақьқәа, зыгәқәа ҭшьааз,    
Рыццышә дылсны дабанеири, 
Иигоз иарбан аԥсра ҳзаазгаз?

Даҽа шықәсык, еибашьрала 
Ҳаӡрыжәны, иҳаҩсны ицеит, 
Агәаӷ ҳзаиааир бзиабарала, 
Ҳаԥсадгьыл ҿыцны ишәҭуеит.

                Еиҭеигеит Г. Аламиа

Ҳарҭ, иахьатәи аԥсуа 
шәҟәыҩҩцәа, насыԥ ҳа
моуп, здунеи зыԥсаххьоу 

ҳлитература ашьаҭаркыҩцәа ду
қәеи, зыԥсы ҭоу ҳаклассикцәеи 
ирырҿиамҭаны иахьҳауа, акыр 
зҿаҳҵааша аҩымҭа хазынақәа. 
Шамахамзар, ажанрқәа зегьы ха
цыркуп, руасхыр шьҭаҵоуп. Уажә
шьҭа аус злоу урҭ ирыцҵаны, 
еиӷьны реихаҳароуп. Ари аамы
шьҭахьгьы, ҳара иҳамоуп да
ҽа уасхыр дукгьы, баара-ԥгара 
зқәым ауасхыр — ҳажәлар рҿа
ԥыцтә ҳәамҭақәа. Ирацәоуп бзиа 
избо, изныкымкәа сзыԥхьахьоу 
аԥсуа шәҟәыҩҩцәа рҩымҭақәа, аха 
иахьа-уажәгьы сара сзыҳәан иҟам 
даҽа аԥсыуа шәҟәык, аԥсуа лакә
қәеи, жәлар рпоезиеи, Нарҭаа ду
қәа ражәабжьқәеи зну ашәҟәқәа 
раҟара сзыԥхьахьоу. Апап дахьца
лак абиблиа шицу еиԥш, сахьца
лак счамадан иҭоуп Нарҭаа ражәа
бжьқәа. Саԥхьацыԥхьаӡа, уаанӡа 
сыззымхәыцӡацыз, схаҿы имааи
ӡацыз ҿыцк нарыҵызбаауеит. 

Ажәлар рҳәамҭақәа гәааӡа
гоуп, хшыҩрҵагоуп, урҭ иргәы
лоуп ажәлар рестетикатә еилкаара, 
рыпатуеиқәҵашьа, бзиарас иршьоз, 
цәгьарас, ламысдарас ирыԥхьаӡоз, 
ажәакала, урҭ иргәылоуп ажәлар 
рҟәыӷара ду, рхәыцра ҵаула. 

Ишәгәаласыршәарц сҭахуп 
ажәлар рҳәамҭа, еицыжәдыруа 
ажәабжь хәыҷык. Аҭаҳмада ажәа 
иҳәарц азыҳәан, аҽыԥ ҳәа алаба
шьа анылаирс, машәырла, иганаҿ 
игылаз арԥыс ишьапы иҩалаи

ҵеит алабашьа аԥса. Аҭаҳмада 
иажәа ҳәаны далгаанӡа, арԥыс 
ихьаацәгьа ичҳауан, иажәа ҳәа
ны дагьаалгеит, арԥысгьы иԥсы 
илшәшәаны дынкаҳаит. Иааркьа
ҿны, еиҿкааны, абас иҟоу ажәабжь 
ҳарҳәеит ҳажәлар. Иҳанаҳәозеи 
ари? Еиҳабы-еиҵбыла апатуеиқә
ҵашьа аамышьҭахьгьы, иҳана
ҳәоит даҽакгьы. Уи иҳанаҳәоит 
ахшыҩрҵага, иҳанаҳәоит жәынгьы-
ҿангьы ажәа шаҟа пату изақәыз, 
ажәа шаҟа аҵанакуаны иԥхьаӡоз 
аԥсуа. Арԥыс иԥсаҵкыс еиӷьишьеит 
аԥсреи абзареи зыӡбоз аҭаҳмада 
иажәа. Абасҟак ажәа ахә ҳаракны 
иахьыршьо уеигәырӷьартә иҟоуп, 
аха уазхәыцыр, уагьацәшәоит. Ша
ҟа ицәгьоузеи, шаҟагьы игәаӷьыуа
цәоузеи, абасҟак ажәа пату ззақәу, 
абасҟак ажәа иацклаԥшуа ажәлар 
рҿы ажәак иадамхаргьы аҳәара. 

Насыԥ ҳамоуп аԥсуа шәҟәыҩ
ҩцәа, аԥсуа даҽаӡәы диламҩашьо, 
ихатәы хаҿы ахьимоу, аха даҽа 
ганкахьала, абраҟагьы ҳус уада
ҩуп. Имариам, иара ишиҟазшьоу 
аамышьҭахь, уара егьа иуҭаххар
гьы, даҽакахьы иузаамырҳәуа, 
иара иламыс иаҵанамкуа аамышь
ҭахь, даҽакы здызымкыло аԥсуа 
ихаҿсахьа аарԥшра. Иаԥсуа ламыс 
шаҟа идырны, шаҟа ҳақәшәаны 
иаҳзаарԥшуа, шаҟа имилаҭтә хаҿы 
ҳзеиқәырхо, убасҟак уи амилаҭ
қәа зегьы деицыртәхоит, убасҟак 
бзиа деицырбоит атәым ԥхьаҩ
цәагьы. Аԥсуа шәҟәыҩҩцәа аӡәы
рҩы еицаҳзеиԥшны иҳагны избо 
убри ауп, ҳажәлар рҭоурых ҳазды

руам (ашколаҿы иддырҵо иала
гаанӡа, убас иҟалагәышьеит еиҵа
гыло ашәҟәыҩҩцәа ҿарацәагьы), 
ибзианы иҳаздыруам ҳажәлар 
рдоуҳатәи рматериалтәи культу
ра. Ҳнаскьаны ҳааԥшны ҳажәлари 
ҳ-Аԥсни ҳамбац, убри азыҳәаноуп, 
зны-зынла ҳгәы ҳзырхьшеи ҳзы
ргәырӷьашеи реиҩдыраара заҳ
цәыуадаҩхо, ацәгьеи абзиеи реи
ламырҩашьара заҳцәыцәгьоу. Ма 
игаӡарала, ма дацәԥагьаханы, ма 
иҩныҵҟала икультура ахьыҳара
кым иахҟьаны, дызқәиааз аԥашә
қәа зыҵзырҩааз, ишьа-ида иаднам
кылаӡо атәым махәҭа иахьынҳа
лаз ашәҟәыҩҩ қәыԥш, аҳаи аҵәеи 
еихазҳаз диҩызаха, дгьыли жәҩани 
дрыбжьакнаҳаушәа даанхар ҟа
лоит. «Ищите свой корень, свой 
глагол!»  — иҳәеит Маиаковски ду. 
Насыԥ имоуп ижәытәӡатәиу, ҵара
да, хшыҩла иаԥҵоу, аԥсуа «аламыс» 
ҳәа ажәак ала иззиҳәаз, ҳажәлар 
ркультура ҳараки, мрагылареи мра
ҭашәареи ажәларқәа шәҟәы-быӷь
шәыла, ҵара-еилкаарала идырҿиаз 
акультура дуӡӡақәеи зхы-згәаҿы 
иззеилагӡаз, нас убарҭ аҩкульту
рак ирылҵыз арҿиамҭа ақьаад 
иззанҵаз аԥсуа шәҟәыҩҩы. Урҭ 
аҩкультурак рҟнытә руак зыг
хаз, зымҵәыжәҩақәа руак ԥҵәаз 
аԥсаатә даҩызахоит. Ирзеиӷьас
шьоит ашәҟәыҩҩцәа ҿарацәа ам
ҵәыжәҩа ӷәӷәақәа, ажәҩан гәыц
қьа, ибзабааха ирԥылаша аџьабааи 
агәацԥыҳәареи.

«Аԥсны ҟаԥшь»,
11.03.1981 ш.

Џьума АҲӘБА

АҾАР РЗЫҲӘАН 
ЗЕИӶЬАШЬАРАҚӘАК

Шықәсқәак раԥхьа иуцәыӡыз уҩыза гәакьа 
иҟамзаара иаҳа-иаҳа иуныруа ианалаго, уи 
уааигәара уаҳа иԥсы ҭаны дышзымгыло, 

мчыла ухы агәра анаургалак ауп… Уи агәаанагара 
уара даара акыр уаҿагылоит, умԥан иқәужьлаӡом, аха, 
зегьакоуп, ани узықәгәыӷуа агәыӷра арахәыц-па иаҳа-
иаҳа иумпыҵанҵәоит, раԥхьа уи ибжьы уханаршҭуеит, 
нас — иччаԥшь, аҵыхәтәан — иҟазшьа… Уаргьы иумба
ӡакәа иара игәалашәарахь узго амҩахәасҭақәа уцәыӡуа 
уалагоит, урҭ ашьац «рықәиаауеит», адәыԥшӡеи иареи 
еиԥшнатәуеит, аиҩдыраара уцәыцәгьахоит… Уи бзиан 
иугәаладыршәоит апоет ицәаҳәақәа:

Агага аԥшшәеиԥш,
Ихыгагаауп адәҳәыԥш.
Иашәызшәоуп ашәшьы,
Ишыҟоу уажә аԥштәы…

Уи цқьа ирԥхаӡам,
Амра иац шьыжьӡа,
Уа анаҟә цәаак ашьит,
Адәҳәыԥш агәы хәашьит…

Виачеслав Ҷыҭанаа игәалашәара ҳхызмырԥсаауа 
иҟазшьеи иуаҩра ҷыдеи рнаҩсангьы, иҟоуп ипоезиа, 
зыбжьы рдуны «имцәажәо», аха иаҳәо ухы-угәы аҟынӡа 

инеиуа, знык угәы ианҭала акыраамҭа уоунамыжьуа, 
шәахәахаак уахьрыԥшны узгало ашәаԥшь ԥшӡа ахькыду 
аҭыԥ аҟынӡа…

Абар, уи ирҿиареи, иара убасгьы ижурналистикатә 
уси дышрыхцәажәо иҩыза, апоет-академик Владимир 
Занҭариа:

«Иажәеинраалақәа зегьы профессионалтә ҩаӡарала 
еиԥшым, иҟоуп иаҳа иқәҿиаз-иқәымҿиаз. Аус злоу, иҟоуп 
агәаӷь, арыц.

Аибашьра ҟалаанӡа Слава Ҷыҭанаа аус иуан ажурнал 
«Аԥсны аҟазара» алитературатә усзуҩыс. Хаҭала иара 
илиршазгьы рацәоуп ажурнал ахаҭабзиареи, ахаҿреи, 
астили еилыхха иҟалартә аус аиҿкаараҿы, иреиӷьу акуль
туреи аҟазареи рхаҭарнакцәа рықәгыларақәеи ринтер
виуқәеи разырхиараҿы.

1992—1993 шықәсазтәи Аԥсны жәлар Рџьынџьтәы
латә еибашьраан уи баҩхатәрала аус иуеит арадиостанциа 
«Би-би-си» акорреспондентк иаҳасаб ала. Ҳажәлар рԥыза 
ду Владислав Арӡынба имихыз аинтервиуқәа иаҳа 
ианаҭахыз аамҭазы адунеи зегьы иахыҵәоит.

Аԥсны иҟаз аҭагылазаашьа ҵабырг аарԥшра иазкуп 
усҟантәи аамҭазы иара еиҿикааз егьырҭ актуалтә мате
риалқәагьы.

Апоет Виачеслав Ҷыҭанаа илаԥшҳәаа ҭбаан, уи ипое
зиа абызшәеи, аԥсуареи, ҳаԥсабара аԥшӡареи аҳәаақәа 
инарҭысны, аԥсуа иҵегьы иахьихьуа аҭагылазаашьақәа 

зегьы ирылахәын, игәанаҭон, ихәыцуаз ауаа иаартны 
иднарбон, аброуп цқьа иахьышәхәышәтәыша ҳәа: 

Иҵәыуоз асаркьалбжьы,
Ҳарҿыхон ҳарҭ шьыжьла.
Уи еснагь иҳалабжьон,
Ҭынч шәынха, шәынҵла…
Раԥхьаӡа уи гәнызкылаз,
Дҳацын апоет.
Иҟалаҵәҟьаз шыҟалаз,
Анаҳдыргьы иҳамҳәеит…

Ҳусқәаҵәҟьа ҳархашәалан,
Ҳзыҟамлеит мышкгьы…
Уи еснагь дҳахӡыӡаауан,
Даҳхылаԥшуан зегьы…

50 шықәса дшырҭагылаз иԥсҭазаара ҿахҵәеит ҳҩыза 
ихьыз ачымазара бааԥс иахҟьаны. Аха урҭ ашықәсқәа 
рыбжьара дзыхьӡаз, иаԥиҵаз ирҿиамҭақәа, аус ахьиуаз 
арҿиаратә организациақәа, даҽакала иуҳәозар, иаа
зыркьаҿу инысымҩа аԥхьаҩ идаагалоит:

Ҷыҭанаа Виачеслав Михаил-иԥа  (19.11.1955, Аԥс
ны, Очамчыра араион Ԥақәашь ақыҭа — 25.02.2005) — 
аԥсуа поет. СССР-и (1989) Аԥсни рышәҟәыҩҩцәа 
Реидгылақәеи, Урыстәыла ашәҟәыҩҩцәа Реидгылеи 
(1999) рлахәыла. Дыҩуан аԥсышәала.

Аҟәатәи ашкол-интернат №  1 далгеит (1974). 
1978 ш. акәзар, иҵара хиркәшеит А.  М.  Горки ихьӡ зхыз 
Аҟәатәи аҳәынҭқарратә арҵаҩратә институт афило
логиатә факультет аҟны, аԥсуа бызшәеи алитерату
реи рырҵаҩы изанааҭ ала. Аус иуан агазеҭ «Аԥсны 
ҟаԥшь» акорреспондентс (1978—1980). Ажурнал «Аԥс
ны Аҟазара» аҟәша аредакторс дыҟан, ашьҭахь аҭак
зыԥхықәу амаӡаныҟәгаҩс аус иуан (1980—2005). Аԥс
ны Аџьынџьтәылатә еибашьраан (1992—1993) ара
дио «Би-би-си» акорреспондентс дыҟан, Аԥсны жәлар 
фырхаҵарала ахақәиҭразы рықәԥара иазкыз арадиома
териалқәа азирхион.

Ажәеинраалақәа иҩуан ашкол данҭаз инаркны. Иҩы
мҭақәа рнылон ажурналқәа: «Амцабз», «Алашара», ага
зеҭ «Аԥсны ҟаԥшь» уҳәа егьырҭгьы. Иажәеинраалақәа 
агәылоуп «Аԥсуа поезиа антологиа. ХХ ашә.». (Аҟәа-
Москва, 2001; аиҭаҭыжьра — Аҟәа-Москва, 2009). Иажәеи
нраалақәа рахьтә Д. Чачхалиа, В. Краско аурысшәахь 
еиҭаргаз анылеит алитературатә еизга «Ерцахә» (Аҟәа, 
1981), насгьы аизга «Однажды в апреле» (Қарҭ, 1982).

Ажәеинраалақәа реизгақәа жәпакы ҭижьит.
Аҭыжьымҭақәа: аԥсышәала: Исызгәакьоу аҿыҭ

бжьы. Ажәеинраалақәа. Аҟәа, 1981;  Жәҩан баҳча. Ажәеи
нраалақәа. Аҟәа, 1984; Амш мҩас. Ажәеинраалақәа. Аҟәа, 
1987: Сызхьымӡаз ажәа. Ажәеинраалақәеи апародиақәеи. 
Аҟәа, 2005; Иалкаау. Аҟәа,  2017;  аурысшәахь аиҭагақәа: 
Золотая нить. Стихи. М., 1987. (Библиотека журнала ЦК 
ВЛКСМ «Молодая гвардия», 1987, №9 (272).

Анатоли ЛАГӘЛАА

ДҲАЦӘЦЕИТ МАЦӘЫСҴАС 
Д А А Ҳ Ҿ А Ҷ Ҷ А Н Ы…

В И АЧ ЕС Л А В  Ҷ Ы ҬА Н А А  Д И И Ж ЬҬ Е И  7 0  Ш Ы Қ Ә С А  Ҵ И Т Виачеслав апоезиаҿы данцәырҵ иаразнак деицгәар
ҭеит. Сара исгәалашәоит, 1978 шықәсазы, усҟан иара 
зынӡа дқәыԥшӡан, раԥхьаӡатәи иажәеинраалақәа ша
ҟа гәахәарыла дрыхцәажәан ажурнал «Алашараҿы» 
амҩа риҭаз усҟан Аԥсны ашәҟәыҩҩцәа Реидгыла амаӡа
ныҟәгаҩыс иҟаз апоет Кәымф Ломиа. Убринахыс апоет-
ҿа ирлас-ырласны акьыԥхь аҿы дцәырҵуа далагеит, 
ишәҟәқәа ҭыҵит, апоетцәа хатәрақәа деицгәарҭеит. 
Абар, иара иҩыза, даара абаҩхатәра бзиа змаз апоет Рауль 
Лашәриа иара изкны ииҩуаз: 

«Иҟалап, иара игәаҵа иҭацеиуаз аԥсҭазаара 
амцашыра ирласцәаны даблызар. Џьара дартәомызт, 
даргыломызт. Зегьы дрыхьӡарц, ибарц, иаҳарц иҭахын. 
Еснагь ццакырак ицын, мчы маӡак даршаҟьон.

Виачеслав Ҷыҭанаа поетк иаҳасабала, уаҩышьала, 
ихаҿсахьа, даҽа хаҿсахьак иалаҩашьом, ҭахак изымҭоз 
иеилахарақәа зегьы наҟ иԥхьеиҳәҳәон, ихаиршҭуан иԥсы 
еиԥш бзиа иибоз ипоезиа адоуҳа ашҭа данҭалоз. Араҟа 
дыццакуамызт Виачеслав. Иажәақәа зегьы агәыр аҵа 
икылиршәарц иҭахын. Иагьиқәҿион. Ирхәыз ауарбажә 
еиԥш, рымҵәыжәҩақәа кьынааӡа урҭ акьыԥхь аҿы иуԥы
ломызт. Ҵабыргыҵәҟьаны, иажәеинраалақәа ркульту
ратә еиҿартәышьа ҳаракын, апоезиатә гьама аганахьа
ла ҽыԥныҳәак иҭашьа ыҟамызт. Сара дсыздыруам даҽа 
ԥсыуа поетк, ихатәқәа ракәымкәа, егьырҭ ицнагаҩцәа, 
иҩызцәа рҩымҭақәа ҿырҳәала изҳәоз, урысшәала аҿҿаҳәа 
ажәеинраалақәа ирыԥхьоз».

Виачеслав ипоезиа есымша ицын, игәы иҭан, уи аԥшқа 
иеиԥш амаршәа икуан, аамҭа еилахәашьыра иалганы, 
«амҵәыжәҩақәа» ԥымҵәакәа ирԥрит, иахьатәи ҳабиԥара 
инеимда-ааимдо иаԥхьартә ирзынижьит. Абар, уи шаҟа 
гәыкала, ешьазаҵәык ида даҽаӡә дызмам дышихцәажәо 
еиԥш, дахцәажәо:

Агәаҟра сақәшәеит, уара усыцын,
Усҟан сгәы иалакьакьоз қәыцын…
Ишулшоз уахеит, арахь иалухт,
Сызлацашаз амҩа ылухт…

Усыцхалт ахәы акаҵәара,
Снумыжьит сымацара.
Сааԥсаӡомызт — уԥшандаган,
Сымҩахәасҭа саԥхьа инаган.

 Виачеслав Ҷыҭанаа иара данҳагха ашьҭахь ишәҟәы 
бзиақәа ҩба ҭыҵит, иԥҳа Амина аҭаацәара далалеит, 
хҩык ахшара лымоуп, иҷкәын Аинар анасыԥ хазына 
иоуит, Виачеслав захьӡу арԥыс изҳауеит, ихатә ҩыза  — 
Нонна Делԥҳа Баграт Шьынқәба ихьӡ зху Аҟәатәи ашкол 
аиҳабыс дыҟоуп, ажәлар рҵеира лааӡоит… Амала, ҳара 
иҩызцәа, акызаҵәык ҳгәы ҳзырхьуа, уи Виачеслав 
имбаӡеит, дахаанымхаӡеит…

Аха иҟоуп ҳгәы збаауагьы, Виачеслав ипоезиа аԥсуа 
литература иазҿлымҳау зегьы рхы-ргәы ихаакәакәараӡа 
иҭалоит, уаҵәы игыло аҿар ихьӡ иаҵаҽырбо ргәы издуны 
ирҳәартә иаанхеит!..

…Сҩызцәа, игәыӷуа исзыԥшыз,
Еиқәтәаз сгәеисыбжьы шышәныҩуа,
Исзымҳәаз ажәа, сгәы иҭашыз,
Сызхьымӡаз сашәала сышәҵәыуа!..

Виачеслав ҶЫҬАНАА

Аԥсны Аџьынџьтәылатә еибашьра анеилга 
ашьҭахь ақалақь-фырхаҵа Гәдоуҭа аҭоурыхтә 
хыбрақәа рацәан. Ана-ара анаԥшҩы илаԥш 

иҵашәоз, ҳҭоурых уагәылазхалоз, аха иахьа урҭ акыр 
имаҷхеит изыхҟьазаалак.

Аԥсны Аџьынџьтәылатә еибашьра иалагаанӡа 1987 
шықәсазы ашәҟәҭыжьырҭа «Алашара» аҟны редакторс 
аус зуан. Усҟан Гәдоуҭа араион акультура аҟәша аиҳабыс 
иҟаз Инал-иԥа Владимир Сафарбеи-иԥа Аҟәа дааит. 
Аҳәара ҟаиҵеит, Гәдоуҭаҟа аусуразы сиасразы: 

— Гәдоуҭа араион дууп, ақалақь агәҭаҿы амузеи 
ааҳартыр ҳҭахуп, аматериал рацәоуп, быцхыраара ҳа
ҳәоит, — иҳәеит.

Азныказы исҳәо сҿамшәо саанхеит. Аха аидеиа даара 
исгәаԥхеит. Аамҭа ахәыцразы исыман… — Сазхәыцуеит, — 
ҳәа иасҳәеит. Ашәҟәҭыжьырҭа «Алашара» аҟны уадак аҿы 
срыцтәан: Владимир Басариа, Таиф Аџьба, Заур Быҭәба. 
Урҭ Владимир Сафарбеи-иԥа исыдигалаз аус расҳәеит. 
Рыхҩыкгьы еицҿакны, ус рҳәеит: 

— Цқьа базхәыц, нас бахьымхәразы! — ҳәа… Усҟантәи 
аамҭазы ашәҟәҭыжьырҭа «Алашара» ауалафахәы акырӡа 
еиҳан… Акыраамҭатәи схәыцрақәа рышьҭахь, амузеи 
аԥҵаразы Гәдоуҭаҟа схынҳәит. 1987 шықәса лаҵарамза 
жәохә рзы Гәдоуҭатәи акультуратә Хан асахьаркыратә 
напхгаҩыс сарҭеит. Иара убраҟа, Владимир Сафарбеи-иԥа 
«Ленин иуада» аусуразы исиҭеит. Амузеи аиҿкааразы, 
Гәдоуҭа араион ақыҭақәа зегьы рыҟны аматериалқәа 
реизгара салагеит: аԥсуаа «шәҩыуаа» алахәылацәа 
рпатреҭқәа, Асовет мчра аагаразы иқәԥоз, ареволиуциатә 
отриад «Кьараз» алахәылацәа зыԥсы ҭаз рыҿцәажәарақәа 
ҭазыҩуан, рпатреҭқәа еидыскылон. Лакоба Нестор 
иҭаацәа здыруаз ауаа срыҿцәажәон. Нестор ижәҩахыруаа 

рпатреҭқәа, 1937—1940-тәи ашықәс еиқәаҵәақәа 
ирылаӡыз рсиақәеи рҭынхеи еидыскылон. Убас, 1987 
шықәсазы Лыхны ақыҭан Арнауҭаа рҭаацәараҿы 
еилыскааит Москва, ақалақь Подольск «Абыргцәа рыҩ
ны» аҟны дшынхо Шпагина Елена, Лакоба Нестор иусбар
ҭаҿы аус зуаз. Ҭелла «Абыргцәа рыҩны» администрациа 
ҳаҽрымаҳдеит. Уаҟа дшыҟоу шьақәдырӷәӷәеит. По
дольскҟа сыԥрит. Лыхшыҩ даара ибзиан, ақәра ду шлы
мазгьы. Лыблақәа ирбаӡомызт. Апатреҭқәа зныз альбом 
ааргаразы аҳәара ҟалҵеит. Иаартны илдыркит, Нес
тор Лакоба дахьрылагылаз апатреҭқәа сылҭеит. Лара 
лыҿцәажәареи, адиск лыбжьы зҭаҩҩызи среигәырӷьо 
Аԥсныҟа иаазгеит…

1941–1945-тәи Аџьынџьтәылатә еибашьра Ду аҟынтә 
ихынҳәыз, зыԥсы ҭаз рпатреҭқәеи рнысымҩақәеи реид
кылара салагеит. Аибашьра Ду аҟынтә ихнымҳәыз, иҭа
хаз, ибжьаӡыз рысалам шәҟәқәеи рҭынхеи еизызгон. 
Иара убас аԥсӡқәа еиқәханы иахьыҟаз ахҩаала ахысхуан. 
Аԥсуа милаҭтә қәԥара алахәылацәа знысыз амҩа аныс
ҵон. Еизгаз аматериалқәа Ажәанба Валентина Уасил-
иԥҳа илыдылкылон, ашәҟәы иҭалгалон. Усҟан Гәдоуҭатәи 
акультуратә Хан аҟны методистс аус луан. Владимир 
Сафарбеи-иԥа идҵала цхырааҩыс сара сышҟа диаган. 
Иара ақалақь Гәдоуҭа агәҭа игылаз ахыбра амузеи аарт
разы акультура аҟәша иарҭарц аҳәара ҟаиҵеит. Уи аҭоу
рыхтә хыбрақәа рахь иаҵанакуан, иргылан 1906 ш. Асо
вет аамҭазы ари ахыбра агара уадаҩхеит. Аматериалқәа 
шеизызгоз еизызгон. Ахәылԥазқәа, аиԥыларақәа мҩа
ԥаагон. Владимир Сафарбеи-иԥа амузеи аартра дшашь
ҭаз, Аԥсны Аџьынџьтәылатә еибашьра иалагеит. Еизгаз 
аекспонатқәа аӷәтәы шәындыҟәрақәа ирҭаҵаны араион 
акультура аҟәша ауадаҿы ишьҭаҵан. Ашәындыҟәрақәа 

узаамыртуа ихҩан. Уаҟа Нестор Лакоба 
идҳәалаз апатреҭқәеи аматериалқәеи 
рацәан. Аибашьра ианалага акультура 
аҟәшаҿы иаанҳажьыз ашәындыҟә
рақәа рҟынтә, ибжьаӡыз рацәахеит. 
Фышықәса џьабаала еизгаз 
аекспонатқәа аиҳараӡак бжьаӡит… 
413-мши ҵхи ицоз аибашьра еилгеит. 
Ана-ара ақалақь Гәдоуҭа аҵәыуабжьы 
алыҩуан. Аԥсны зегьы алахь еиқәын. 
Ауаа зегьы ашәы ршәын… Аибашьра 
цонаҵы Владимир Сафарбеи-иԥа, 
зхатәгәаԥхарала Аԥсныҟа иааз, иҭа
хаз рырҽеиреи рыҩныҟақәа рахь 
рдәықәҵареи инапы ианын. Аибашьра 
анеилга, хара имгакәан, адабла 
исит. Ахәышәтәырҭаҿы акыраамҭа 
дышьҭан. Данҭыҵ, ақалақь Гәдоуҭа 
игылаз ахыбра амузеи иарҭарц аҳәара 
еиҭаҟаиҵеит, арзаҳал иҩит. Иажәалагала иадгылеит, аму
зеи ахыбра арҭеит. Уи ашьҭахь Владимир Сафарбеи-иԥа 
игәабзиара иахҟьаны иусура аанижьит. Ихаҭыԥан акуль
тура аҟәша аиҳабыс Ҭырқьба Витали дарҭеит. Амузеи 
ахыбразы иалхыз ахәҭак «Ахәыҷтәы библиотека» ҩнан, 
аҩбатәи ахәҭаҟны «Аныҟәарақәа рхеилак» ыҟан. Азны
казы урҭ аҭыԥқәа рзыԥшаара уадаҩхеит, аха иаарласны 
имҩақәҵахеит.

Амузеи иарҭаз ахыбра шьаҭанкыла аиҭарҿыцра аҭа
хын. Аибашьра ашьҭахьтәи аекономикатә блокадеи, 
абиуџьет аҟны аԥара аҟамзаареи ирыхҟьаны аиҭарҿы
црақәа рылагара уадаҩын. Усҟан араион администрациа 
Ахадас иҟаз Ҭаркьыл Саид Радион-иԥа, ус ҳаиҳәеит: 
«Амузеи аартра ахарџь иаҭаху алаҳҵартә алшара ҳама
ӡам… Амузеи ахыбра ашьақәыргыларазы, зегьы ҳаицхы
раароуп», — ҳәа.

Гәдоуҭа араион акультура аусзуҩцәа зегьы, ансамбль 
«Риҵа» ашәаҳәаҩцәа, акәашацәа, арҵаҩцәа, аҵаҩцәа, 
иҭахаз аҭаацәарақәа ранацәа, рҭаацәарақәа… уҳәа амузеи 
аартразы ауснагӡатәқәа шцоз заҳаз ауаа ацхыраара 
ҟазҵоз есааира рхыԥхьаӡара иацлон. Убри аамҭазы 
Гәдоуҭа араион иҭахаз аибашьцәа зегьы рпатреҭқәа 
еизызгахьан… Амузеи азҵааразы Аԥсны Ахада Арӡынба 
Владислав Григори-иԥа иахь сышцоз араион анапхгара 
ирасҳәеит. Уи ҩымш шыбжьаз, Гәдоуҭа ақалақь агәҭаҿы 
исықәшәеит Гәынба Баҭали Барцыц Заури. Рҩыџьегь 
еибашьуан. Баҭал аибашьраҿы ӷәӷәала дхәын. Ҳара 
амузеи аиҿкаара ҳшаҿу расҳәеит. Аҩыџьегьы аибашьра 
анеилга, ҳаруаа Кохора ақыҭаҿы иандыргыла, Баҭалгьы 
Заургьы уахь ирыцны ицеит. Сара ианызбаз, мышқәак 
ҵуан аҩныҟа иааижьҭеи. Абраҟа, абас расҳәеит: «Ақалақь 
Гәдоуҭа амузеи аиҿкааразы аматериалқәа реизгара 
ҳаҿуп. Ишәҭахызар ҳара ҳашҟа шәаала, ҳаицхыраап!»  — 
ҳәа. Иақәшаҳаҭхеит. Амала, ауалафахәы макьана аӡәгьы 
ишаҳмоуа расҳәеит. Мышқәак рышьҭахь аусура иааит. 
Абраҟа амузеи азҵааразы Аԥсны Ахада Арӡынба 
Владислав Григори-иԥа ишҟа сцараны сшыҟаз амузеи 

Этот музей – скромная, но очень искренняя дань 
памяти, выдающихся сынов Абхазии, защитивших 
свою Родину от агрессора. Экспонаты музея «Абаз­
гия» вызывают не только чувство щемящей боли 
утраты, но и великой гордости и благодарности. 
Вечная память Героям! Слава тем, кто стоял 
вместе с нами плечом к плечу. Благодарю всех тех, 
кто создал музей «Абазгиа». Пусть воцарится мир и 
спокойствие на нашей прекрасной Родине.

Владислав АРДЗИНБА
20.X.1995 г.

Гугуца ЏЬЫКЫРԤҲА

ИҬОУРЫХТӘ БАҞАНЫ ИААНХОИТ

аиҿкааразы аус зуаз ирасҳәеит. 
Аԥсны Ахада Владислав Григори-иԥа иахь Баҭали 

сареи ҳаиццеит. Ихаҿы ихаччо даҳԥылеит, ҳидикылеит, 
дҳацәажәеит. Адкыларҭаҿы ауаа шырацәазгьы, сышәзы
ӡырҩуеит иҳәан, ҳиман иуадахь ҳаҩналамҭазы, ауаа ишҟа 
инеир зҭахыз рахь ихы наирхан, ус иҳәеит: 

— Абарҭ ижәбо, Гәдоуҭа ақалақь аҟны амузеи 
аадыртыр рҭахуп… Саҭамыз, шәаԥхьа иҩназгалоит, 
срацәажәоит, — иҳәан, иуадахь ҳныҩналеит. Акыраамҭа 
дҳацәажәон, ҳазҿу аус шыбзиоу, дшадгыло агәра ҳиргеит. 
Аекономикатә блокада шыҟазгьы, ус ҳаиҳәеит: 

— Иҟоуп аԥсуаа ацхыраара шәырҭар зылшо, урҭ 
сыҽрымыздоит амузеи аартразы ишәыдгыларц, ишәыц
храарц… Шәара шаҟа материал шәзеидкыло, уи ҳажәлар 
ирзынхоит, ҭоурыхтә баҟаны иаанхоит, — ҳәа ҳаҳәаны, 
ҳгәы рӷәӷәаны, амҩа ҳақәиҵеит.

Амузеи ахыбра шҳамоу, аматериалқәа еизгази, ахыбра 
аиҭашьақәыргыларазы ахарџь иаҭахызи ҳрылацәажәеит. 
Уи ицәажәара ҳгәы шьҭнахит. Амузеи анааҳарт инаркны 
еснагь илаԥш хаа ҳхын.

Аԥсны Аџьынџьтәылатә еибашьра анеилга ашьҭахь, 
1995 жәабран 17 рзы ақалақь-фырхаҵа Гәдоуҭа агәаҿы 
амузеи аартын. Усҟан «Абазгиа» ахьӡын, 1996 шықәсазы 
амузеи Аҳәынҭқарратә статус аҭан. Аиааира 10 шықәса 
анахыҵуаз, Владислав Григори-иԥа ирӷьажәҩаны аиба
шьраан ивагылаз Дбар Сергеи Платон-иԥа ихьӡ ахҵан. 
Амузеи «Абазгиа» анааҳартуаз, Аԥсны Ахада Владислав 
Григори-иԥа Аԥсны Афырхацәа аибашьцәа Гериа Романи 
Смыр Геннадии наҟ-ааҟ иваргыланы, ахыбра раԥхьа 
иҩналеит. Аҭыӡқәа рҿы икыдыз, аибашьраҿы иҭахаз 
рпатреҭқәа зегьы рҿаԥхьа дааҭгыланы дхырхәон. Усҟан 
иаартыз амузеи «Агәалашәаратә зал» аҟны икыдыз, 
иҭахаз рпатреҭқәа Гәдоуҭа араион иалҵыз аибашьцәа 
ракәын. Аӡәаӡәала рпатреҭқәа данрыхәаԥш ашьҭахь, 
Владислав Григори-иԥа ус иҳәеит: 

— Иахьа Гәдоуҭа ақалақь аҟны имҩаԥысуа ахҭыс даа
раӡа акраҵанакуеит. Аибашьра Аԥсны ианцоз Гәдоуҭа 

Аԥсны иаҳҭнықалақьын. Убри аҟынтә еиҳа ииашахон, 
Аԥсны аибашьраан иҭахаз зегьы рҭоурыхқәеи, рпат
реҭқәеи еизгазар, усҟан амузеи амҽхак еиҳагьы иҭбаахон. 
Мрагыларатәи афронт аибашьцәагьы, изызҳауа абиԥара
қәа ирдырразы, хымԥада еидкылатәуп. Аибашьра адәа
ҿы иҭахаз рыдагьы, иахьаԥсыуааз мацаразы иршьыз 
рсиақәеи рпатреҭқәеи нацҵаны… Иара убас 19-тәи 
ашәышықәсазы ҳажәлар хырҵәаны, амшын ихҵаз ирызку 
азал ҟаҵазар, ихьанарԥшуаз рацәаҩхон. Амузеи иаҭаауа 
аԥсуа жәлар рҭоурых анраҳалак, ианырбалак, даҽакала 
Аԥсны иахәаԥшуеит, иазхәыцуеит… Аԥсуаа рыԥсадгьыл 
ахьчаразы, аӡәгьы иҿаԥхьа рхы шыладмырҟәуаз азы 
шаҳаҭра амузеи иауазароуп… — иҳәеит.

Владислав Григори-иԥа амузеи илаԥш ахын, еснагь 
ацхыраара аиҭон, лассы-лассы даҭаауан… Хыԥхьаӡара 
рацәала амузеи иаиҭаз аекспонатқәа улаԥш хыркуеит: 
аԥсуа шәақьқәа ҩба, араӡны ҳазырҭрақәа, араӡны 
ҟамақәа ҩба, аҳәса иныҟәыргоз араӡны маҟақәа ҩба, 
аԥсуа жәытә кәадыр, Хәыта Аҩӡба иҭыхымҭа… Амузеи 
еиҭаз хәы змаӡам аҳамҭақәа «20-тәи ашәышықәса 
азал» аҟны ахәаԥшҩы ибартә аҭагылазаашьа имоуп. 
Есышықәса, амузеи аартра амшазы, аус ахьынӡаиуаз, 
аҭел даҳзасуан, мамзаргьы Аԥсны Жәлар рпоет 
Смыр Рушьбеи иҿыцу акы ҳзааиҭиуан… Иара ихьӡ 
зху азал аҟны ирацәоуп инапҩымҭақәа, ахсаалақәа, 
имаҭәақәа, дызхатәаз астол (иҟазҵаз Нодар Ҵәыџьбеи 
Оҭар Мацхарашвилии). Уаҟа иқәгылоуп иҩыгақәа, 
аибашьраан акаҳуеи ачаии злеижәуаз, иара убас 
амҿы иалхны напыла иҟаҵоу иқьаад ҽыҭқәа зҭеиҵоз 
ачықьмаџьа, дзықәтәаз иҟәардә… 

Аԥсны Аиааира 15 шықәса анахыҵуаз Кьасоу Ҳагбеи 
сареи Аԥсны Раԥхьатәи Ахада ифотоальбом ҭҳажьит. 
Усҟан иара Пицунда дыҟан. Аиааира амш идаҳныҳәалеит, 
афотоальбом иаҳҭеит. Даара акыраамҭа ҿымҭӡакәа 
дахәаԥшуан, нас ус дҵааит: 

— Мрагыларатәи афронтаҿы иҭахаз аибашьцәа иры
зку аматериал шәзеизгама?! — ҳәа. Аҭак аҟаҵара сцәы

уадаҩын… Секундқәак рышьҭахь, 
аарла ус сҳәеит: 

— Аиҳараӡак еизгоуп, аха иаҳзым
ԥшааз 100-ҩык иреиҳауп, —  анысҳәа… 
Владислав Григори-иԥа, даасыхәа
ԥшын, иажәа иациҵеит: 

— Ишәыԥшаароуп, уи ҳҭоурых ауп. 
Аԥсны зхы ақәызҵаз, еиқәзырхаз зе
гьы рфотоальбом еиқәыршәатәхоит. 
Ҳаԥсадгьыл зыхьчаз, еиқәзырхаз, уи 
зыԥсҭазаарақәа ақәызҵаз рыхьӡқәа 
ҳҭоурых иахаҿны иаанхароуп… — 
иҳәеит илакҭа ахьаа хыубаалауа…

Владислав Григори-иԥа иԥсы 
ахьынӡаҭаз, иҭахаз ирызкыз афото
альбом аиқәыршәаразы апатреҭқәа 
сзеидымкылаӡеит. Аиааира 30 шықә
са ахыҵраангьы аибашьцәа 111-ҩык 
мрагыларатәи афронт аҟынтә ры

ԥшаара даара иуадаҩын. Еиҳараҩык рҭыӡҭыԥқәа ԥса
хын аибашьра иахҟьаны. Абраҟа аижәлантәқәеи урҭ 
здыруази ацхыраара ҟарҵон. Ҷыдала иӡбахә ҳәатәуп 
Амҷба Рауль Уарлам-иԥа. Уи зпатреҭқәа сзымԥшааз 
рсиа исҭеит, асиа инақәыршәаны рпатреҭқәеи рны
сымҩақәеи нарыцҵаны амузеи иеиҭеит. Зхатәгәаԥ
харала иааны еибашьуаз, иаҳзымԥшааз рыжәлақәеи, 
рыхьӡқәеи, рабхьӡқәеи анҵаны иҭацәу арамкақәа кы
дуп. Иҭахаз аибашьцәа ирызку афотоальбом аҭыжьра 
иазырхиоуп.

Амузеи аибашьра иадҳәалаз аекспонатқәа маҷым
кәан еидкылан. Еизаҳгаз рацәахеит, иахьықәаҳҵоз аҭыԥ
қәа ҭшәахеит. Убри аҟынтә 2012  ш. Аԥсны Ахадас иҟаз 
Анқәаб Александр Золотинск-иԥа иахь ашәҟәы ҳҩит 
амузеи иацырҵарц, аиҭарҿыцра азҵаара иахәаԥшырц. 
Дахаҵгылеит, игылаз ахыбра аҭыԥан идыргылеит 
аихагыла ду, аха иара убри ашықәсан аргыларақәа зегьы 
аанкылан. Фышықәса жәа-нызқь инеиҳаны аекспонатқәа 
ашәындыҟәрақәа ирҭаҵәахны еихагылан. Шаҟа шәҟәы 
ҳҩыз хыԥхьаӡара рымаӡам.

2018  ш. амузеи аҩныҵҟатәи аусқәа, усҟан Аԥсны 
Ахадас иҟаз Ҳаџьымба Рауль Џьумка-иԥа идҵала ирыц
ҵахеит. Иаартын хә-залк: «Агәалашәаратә» (1706-ҩык 
аибашьра адәаҿы иҭахаз ирызку), «Ар рхадацәа рзал», 
«Аҟазареи аибашьреи», «Владислав — иацы, иахьа, 
уаҵәы», «Амҳаџьырра иазку азал», «Ахьаа».

Иаартымкәан иаанхаз азалқәа: 
«1941–1945-тәи Аџьынџьтәылатә еибашьра Ду», 

«1937–1940 ашықәсқәа раан харада-ахара зыдҵаны 
ирӡыз», «20-тәи ашәышықәса азал»...

С. П. Дбар ихьӡ зху Аԥсны Жәлар Рџьынџьтәылатә 
еибашьра Аҳәынҭқарратә музеи азалқәа ааба аартуп. 
Амузеи 1995 шықәса жәабранмза 17 рзы иаартыз, сынтәа 
30 шықәса ахыҵит. Уи ихьыҵәцараха Ақалақь Фырхаҵа 
Гәдоуҭа аҭоурых аҽагәылак игылоуп. Ҳазну ашықәс 
нҵәаанӡа «Владислав — иацы, иахьа, уаҵәы» зыхьӡу 
аиԥыларақәеи ацәыргақәҵақәеи мҩаԥаагалоит.

Аԥсуа шәҟәыҩҩцәа есымшагьы еиқәырханы 
ирымоуп нхыҵи-аахыҵи ирыҵаркуа ашәҟәыҩ
ҩцәеи дареи реимадарақәа, рфорумқәа. Ари 

атрадициа ахы акит ҳашәҟәыҩҩцәа еиҳабацәа Ашәҟәыҩ
ҩцәа реидгыла ианахагылаз ашықәсқәа инадыркны, 
иахьа уажәраанӡагьы еимдо иааргоит. Даара ҳаҭыр 
ақәҵан иаҳгәалаҳаршәалароуп уи аус аҿы аџьабаа 
дуӡӡа шырбаз нхыҵи-аахыҵи алитературатә хьтәы 
цҳақәа ҳазхызҵаз, апоет-аҵарауаҩ Владимир Анқәаби 
апоет, ауаажәларратә усзуҩы Геннади Аламиеи. Абарҭ 
аҩыџьагьы ирыбзоуроу алкааны есымша иҳәалатәуп 
нхыҵ-кавказааи ҳареи ҳашәҟәыҩҩцәа реимадарақәа, 
реиҭанеиааирақәа рҿы.

Иуҳәар ҳақуп, убарҭ акәицқәа роуп изхылҵыз иахьа 
ҳаамҭазтәи Нхыҵ-Кавказааи ҳареи ҳашәҟәыҩҩцәа реиқә
шәарақәа, гәыблыла реиԥыларақәа ҳәа. Ааигәа, даара 
ибзианы Аԥсны имҩаԥысит алитературатә Фестиваль 
«Риҵа арифмақәа», убри инашьҭарххны Аԥсуаҭҵааратә 
институт аҿы имҩаԥысит адаӷьсҭан поет, аҵарауаҩ Миа
сат Муслимовеи, Даӷьсҭан зҽаԥсазтәыз Жәлар рартист 
Лариса Гаджиевеи рԥылара.

Абри аҩыза аиԥылара бзиа еиҿикааит аҟазара ду 
злоу, Аԥсны Ашәҟәыҩҩцәа рассоциациа аиҳабы, апоет-
академик Владимир Занҭариа.

Ари аиԥыларахь иааԥхьан ҳашәҟәыҩҩцәа, ҳҵарауаа, 
ҳинтеллигенциа: Даур Наҷҟьебиа, Гунда Сақаниаԥҳа, 
Нугзар Логәуа, Нодар Ҷанба, Уасил Аҩӡба, Ҭали Џьапуаԥҳа, 
Валентин Кәаӷәаниа, Енвер Ажьиба, Сергеи Агындиа, 
Ахра Анқәаб, Артавазд Сарециан уҳәа убас ирацәаҩны.

Аиԥылара ааиртит иагьымҩаԥигон апоет-академик 
Владимир Занҭариа. Уи инарҭбааны далацәажәеит 
апоет-аҵарауаҩ Миасат Муслимова лырҿиара, лнаукатә 
ҭҵаамҭақәа, леиҭагамҭақәа, иара убасгьы лара дызхагы
лоу жәашықәса раахыс даараӡа қәҿиарала аус зухьоу аиҿ
каара «Кавказтәи ашәҟәыҩҩцәа рклуб».

Владимир иажәа ахыркәшамҭаз дрыԥхьеит ааи
гәа аԥсшәахь иеиҭеигаз апоет лажәеинраалақәа. Азы
ӡыҩрцәа урҭ даара гәыкала ианрыдыркыла ашьҭахь, 
ажәа лиҭеит ҳасас дахь Миасат Муслимова. Уи инарҭ
баан далацәажәеит Даӷьсҭани Аԥсни жәытә аахыс рҭоу
рыхтәи рлитературатәи еимадарақәа, иазгәалҭеит Ра
сул Гамзатови Баграт Шьынқәбеи реиҩызара ду, дазаа
ҭгылеит ҳаԥсуа шәҟәыҩҩцәа рырҿиамҭақәа есымша 
аинтерес ду шрыҵоу даӷьсҭантәи аԥхьаҩцәа рзы.

Иара убасгьы, даара гәахәарас иҟаҵаны аиԥылараҿы 
итәаз зегьы ирылалҳәеит «Кавказтәи ашәҟәыҩҩцәа 
рклуб» ишаларҵахьоу аԥсуа шәҟәыҩҩцәа: Геннади Ала
миа, Владимир Занҭариа, Анатоли Лагәлаа, насгьы ари 
аиҿкаарахь ирыдыркылараны ишыҟоу Даур Наҷҟьебиеи 
Вахтанг Аԥҳазоуи.

Гәахәара дууп ҳәа иазгәалҭеит лара ажурнал «Даӷь
сҭан» иахьаныло иналукааша аԥсуа шәҟәыҩҩцәа рҩы
мҭақәа еиҭаганы, иара убасгьы Аԥсны иҭыҵуа ажур

налқәагьы даӷьсҭантәи ашәҟәыҩҩцәа рҩымҭақәа ахьыр
ныло.

Доуҳала еизааигәоу арҭ аҩреспубликак хымԥада 
наҟ-наҟгьы акультуратәи алитературатәи еимадарақәа 
ирыцырҵалароуп. Убри аҩыза ахықәкы акәын ирымаз 
ҳаклассикцәа дуқәа Д. Гәлиеи Г. Цадасеи раԥхьаӡатәи 
рырҿиамҭақәа ҳаиашьаратә жәларқәа рбызшәақәа рахь 
ианеиҭаргоз.

Муслимова дазааҭгылеит «Кавказтәи ашәҟәыҩҩцәа 
рклуб» ишалоу Нхыҵ Кавказ иқәынхо амилаҭқәа зегьы 
иналукааша рышәҟәыҩҩцәа, рпоетцәа, рлитература
ҭҵааҩцәа. Иара убасгьы гәахәарыла иазгәалҭеит урҭ хы
шықәса рахьтә знык иҭрыжьуа «Антологиа» «Ашәҭқәеи 
ахаҳәқәеи» сынтәа ахԥатәи аҭыжьымҭа ишалоу гәыԥҩык 
аԥсуа шәҟәыҩҩцәа ражәеинраалақәеи ражәабжьқәеи. Урҭ 
иреиуоуп: Геннади Аламиа, Владимир Занҭариа, Анатоли 
Лагәлаа.

Ари аиԥылараҿы лашәа ссирқәа налыгӡеит Лари
са Гаџьиева, Даӷьсҭантәи Жәлар рартист, алак ҟазара 
ахаҭарнак. Иара убраҵәҟьа, абри агәырӷьаратә еиԥы
лараҿы аҳаҭыртә ҳамҭақәа ранашьан Уасил Аҩӡбеи Енвер 
Ажьибеи.

Миасаҭ Муслимова ари аиԥылара ссир аҿы ирылал
ҳәеит наҟ-наҟгьы ҳашәҟәыҩҩцәа дуқәа инарыгӡоз рмис
сиа ишацҵахо, Даӷьсҭанҟа ишналԥхьо ҳашәҟәыҩҩцәеи 
ҳинтеллигенциеи ргәыԥ ду.

Абраҟа ҳаԥхьаҩцәа гәахәарыла ирыдызгалоит аиԥы
лараҿы сзыԥхьаз Миасаҭ Муслимова лажәеинраалақәа 
руак:

Ари матанеираӡам
Раԥхьа уара иусҭеит сдунеи, сара зынӡа сахьыҟамыз,
Схаҭа амшынаҿ саанхеит, сыԥхыӡ ԥҽыхақәа  

сыҟәшәаларц…
Аха сылабжыш ҵаақәа иубон раха шсымамыз,
Иааҟәымҵӡакәа исыҳәон, ма ԥхыӡла сырбаларц…
Нас сыбзиабара рысҭеит мчыла исцәыргаанӡа,
Уара ухьӡгьы амшын иахысҵеит, есымша абжьы   	    	

	 саҳаларц.
Аха ацәқәырԥақәа сышьҭырԥааит ҭыԥкаҿ сҽааныс

кылаанӡа,
Урҭ ирҭахын амҵәыжәҩа сымазаргьы,  	  	      	

исымҟьаларц…
Аха нас, ахаан исхамышҭырц, урҭ ирысҭеит  

амшынгьы,
Аџьыкхыш ԥшьаала, сгәалашәара аԥҽыхаҿ аҽаӡеит…
Аӡыша сааигәа имааирц, исгәаламшәарц ахаангьы,
Ажәеинраала сзааит, наҟ исԥырҵны имцаӡеит…
Уажәшьҭа уи зынӡакгьы ҵәахышьа  

шсымам агәра згеит…

Анатоли ЛАГӘЛАА 

АГӘЫБЫЛРА ДУ ЗЦЫЗ АИБАБАРА:  
АԤСНИ ДАӶЬСҬАНИ РЫШӘҞӘЫҨҨЦӘА РЕИԤЫЛАРА ИАЗКНЫ

Уаҵәы иӡуазар сара сбызшәа,
Сара иахьаҵәҟьагьы аԥсра сазыхиоуп…

Расул ГАМЗАТОВ

ИАЦЫ ИАԤУҴАЗ АНУЦӘЫӠ, 
УАҴӘТӘИ АМШ АГӘРА УГАӠОМ 

(Асахьаҭыхҩы Леонид Еныкь иҿцәажәара аҟынтә) 

Ԥсырӡха

Ҩ-ҵлак

Камантәи аныҳәарҭа

Арҩаш

Кәыдры аҩхаа

Ауадҳара

Анатиурморт

Ахыҵхырҭаҿ
Сара саб  ҳарқьынцыцуа ҳахьимааӡоз, иахьагьы аныхабааиԥш 

адунеи азна ддуны дызбоит, сизыразуп. Ҳаизыҟазаашьақәа убас 
ишьақәиргылеит, илакҭа цәгьаны иуирбаргьы, «ибааԥсыз ак ҟауҵеит, 
аҭыԥ иқәҵа» акәын иаанагоз, аха ирхааны данухәаԥшгьы, адунеи зегьы 
уара иутәын, убриаҟара иразра ҵаулан, илакҭа зегь ханарҭәаауан. Абас 
дысгәалашәоит саб. 

Сара схәыҷын, иара ҭәархра дцеит шьыжьык. Ауҭраҟны аҭәа 
ирхуан ашыҵә-ашыҵә ҳәа. Уи иуысушьа даара иԥшӡан. Ашьыжь 
акранырулакгьы (ҳаб дыԥшны дтәозма крысҿарҵаанӡа ҳәа, иусабжа 
ҟаиҵон), ҳара ҳицымзар, иара ихала данаҿыз «Шәцаны, уааи шьҭа, 
абысҭа анаҳҵоит» ҳәа изҿышәҭи, даажәгеи шәаб»,  — ҳәа ҳдәықәырҵон. 

Абас, шьыжьык азыҳәан саннеи, ишьҭахьала сихәаԥшын, аԥхӡы 
илҵәҵәа, ишәыз ихарԥ зегь бааӡаӡа, аусура даҿын. Даарыцҳасшьан, 
снаидгылан, «абысҭа анырҵеит, саб, акрыфарахь унарыԥхьоит»,  — 
сҳәеит. Нас сиҵаԥшын (аарлаҳәоуп ишысгәалашәо), — саб, уԥсы 
ушьарауеи, иӷәӷәаны аус ууеит, умааԥсаӡеи? — анысҳәа,  «Гьамала сыԥсы 
сшьарц азами сыҽзсырааԥсо. Ихааӡа уԥсы ушьарцаз, ихааӡа уааԥсароуп. 
Уҽумырааԥсар, уԥсы узшьаӡом», — иҳәеит. 

Абри сыԥсы ҭанаҵы исзынхеит. 
Анхара ауыс аҟны ишаабац, ауаҩы дшырашәо, дшыцәаӷәо, дшылаҵо 

акәымкәан, иҿыцу акы аԥшьыргон. Убас акультиватор ҳәа акы ааиган, 
ҽагаԥынҵала иааирыхлоз имхы иналшь-ҩалшьны  иуыс ирмариеит саб..

— Ҟоҳ, Шамел, уара араҟа оумақәак ухәыцит, ирмарианы анхашьа 
уҵеит! — анырҳәалак, — «Оо, умч цар, ухшыҩ маауеи!» — иҳәон. 

Шықәсқәак раԥхьа саб ҵәеиҭаҳатәқәак ааиган ҳашҭа ду агәҭаҵәҟьа 
еиҭеиҳаит.  Рызҳаит. Аҵәа ашҭа агәҭа иангылоу абӷьыжә камԥсар ауама?  
Исгәалашәоит ақәыц иалхны ашҭаԥссага ҳәымсагқәа нахьхьи акҿаҩра 
икҿакны ишрымаз саб иаҳәшьагьы, саҳәшьагьы. Ашьыжь  сангылалак, 
урҭ рҩымсагқәа кны ашҭа шырыԥссоз збон. Абӷьыжә леины ашҭа 
иқәҳауан, даргьы, абарҭ аҵәақәагьы оумак иҳахәозшәа, наҟ ихҵәазҭгьы,  
ҳәа иаӷьуан. 

Саҳәшьа зинс илымагәышьаз, уи иԥҳа лакәын, аха, саб иаҳәшьа 
дагьиеиҳабын шықәсыла, аиашьарагь аиаҳәшьарагь изызуз, ҳаргьы 
ҳзааӡоз лара лакәын азыҳәан, зинқәак лыман, ус иаахжәаны лашьа 
диацәажәартә. Иара ирҳәаз имаҳазшәа аҭак ҟаиҵомызт.

Ҽнак зны, сара стәала, абанҭ аҳәса рыцҳасшьан  маанала саб 
сиацәажәарц салагеит. 

— Уара, саб, уахәаԥши, аԥша аасцыԥхьаӡа аҵәақәа каҳауеит. Икаҳауа 
аҵәақәа шьҭыхны срыхәаԥшуеит, зегь хәаԥсоуп, наҟ ихаҳҵәап, — сҳәеит. 

Исҳәаз акы ишамааназ еиликааит. Слакҭа дааҭаԥшын, ахәаԥса 
зҿамло шәырҵла ыҟаӡам, — иҳәеит. — «Ауаҩы иҩызоуп уи, иахьазын 
ахәаԥса аасҭа абзиа ҿалоит. Ахәаԥса аасҭа абзиа ҿалонаҵы, ихысҵәаӡом, 
амала, ахәаԥса анеиҳахалак, ихысҵәоит, — иҳәеит. — Ауаагьы убас ами, 
зегь еиԥшны ибзиоу џьушьоума, аӡәы цәгьарак идубаларгьы, ибзиа 
еиҳазар, дучҳалароуп, бзиа дубалароуп. Бзиа иубо цәгьарак идубалеит 
ҳәа унапы ҟьаны мап ицәыуымкыроуп», — иҳәеит. 

Абригьы саб имҭаны имҩақәҵаганы исзынхеит.

Аибашьра ахықәки алҵшәақәеи 
Аибашьра шыҟалоз убартә иҟан. Анцәа дҳаман сҳәоит, изыс

ҳәогьы, ҳара ахаан ҳхала ҳалагаран ҳаҟаӡамызт аибашьра, избанзар 

аҭагылазаашьа ҳара иаҳҿагылан, хыԥхьаӡарала шаҟаҩ ҳаҟоу ҳазхәыцыр, 
убри мацарагь ҳазхон ҳнапқәа ҳаваҳарц азыҳәан. Ухы уцәымӷны 
умеибашьуазар, зхы зҭаху аӡәы  деибашьуа иҟамызт. Аха ҳара даҳмазҵаакәа, 
ӷас ҳашьҭызхыз ҳгәылацәа аибашьра иалаиргеит, иагьаҵаирхеит Анцәа. 
Аибашьрагьы закәи? Аибашьра  — зегь раасҭа еицәоу еилибамкаароуп. 
Аицәҳара, аиҿагылара, аизӷыӷра анаҩс, аҵыхәтәантәи шьаҿоуп. Агәаӷ 
аилашра арыԥҵә ахнамҟьар ҟалаӡом.  

Анцәа ҳазрыцҳаимшьеи ҳҳәоит. Анцәа ҳашԥарыцҳаишьо, уара?! 
Аибашьра ҟалаанӡа аԥсуаа шаҟаҩы ҳҭыӡҭыԥқәа, ҳадгьылқәа ҳҭиихьааз? 
Уи гәнаҳаӡами? Уажәгьы уи ҳаҿуп. Иахьа ҳазмеигӡо уигьы ҳаԥсы 
ахҭынҵаны иҳархынҳәыр акәхоит. Иҳазмырхынҳәыргьы ауеит. Уажәтәи 
ҳиааира шаҟа ԥсҭазаара ахҭынҵоузеи!? Жәларык еибашьрак аҿы 
инҵәарц рлахьынҵамызт, аԥсҭазаара ԥхьаҟа иацырҵарц азыҳәан 
еиқәхар акәын. Хаҭа-хаҭала ҳара зегьы ҳаибадыруеит уҳәар ауеит. 
Инеимарҩызаны зхыԥхьаӡара рацәоу ажәларқәа реиԥш ахәыцра азин 
ҳамаӡам. Дара раасҭа 30-нтә, 40-нтә еиҳаз амилаҭ рҿагылара рықәшәеит 
ҳажәлар. Адезертирцәа ҳәа рзаҳҳәоит аԥсахыҩцәа, зыжәлар аибашьра 
ианақәшәа икажьны ицаз, ирывамгылаз, зыԥсадгьыл змыхьчаз, зыжәлар 
змыхьчаз. Аибашьра дуқәа анцо, аибашьра зегьы ирҭахӡам азыҳәан, иб
нало рацәаҩуп. Урҭ мчыла икны, иааганы идыреибашьуеит, ма иҭаркуеит, 
ашьауӷа рықәырҵоит, мамзаргьы рышьҭахь абџьар зку ауаа ргыланы  
рыԥсадгьыл ддырхьчоит. Ҳара аԥсуаа уаԥсҵәык ҳшыҟазгьы, аӡәгьы 
ҳиқәымгәамҵӡакәа, дцазар дцагәышьеит, инхаз ҳаԥсадгьыл ҳахьчап ҳәа 
иҟаҳҵаз шаноуп, иссируп. 

Иацтәи — ҭоурых мацаран инымхозароуп. Иацтәи — уаҵәтәи 
уахьызгӡаша ааӡаган ианнымха, ашәҟәазыҳәан, ақьаад азыҳәан инхоит, 
уаҳа егьаанагаӡом. Иаци уаҵәи еиԥызшьуа аныҟамла, усҟан аԥсҭазаара 
аҵакы ацәыӡуеит. Иахьа сара  убри хьаас исымоуп. 

Аԥсшәа 
Ахәыҷқәа рабацәа, рабдуцәа рнышәынҭрақәа рахь ицоит, рфотоса

хьақәа кны ицәырҵуеит ашколқәа рҿы. Убарҭ ираҳәалатәуп,  рабацәа, раб 
иашьцәа, рабдуцәа аԥсшәазгьы ишеибашьуаз. Ирҭахызар, ргәы былуазар, 
бзиа ирбозар, уи  аԥсҭазаара уалнахӡом, амла уанаркӡом,  уиаҟара 
иуадаҩӡам аԥсшәа аҵара, англыз бызшәа аҵара аасҭа имариоуп,  аха уи 
адуцәа иаҳцәыуадаҩхазар,  ахәыҷқәа ироуҳәаран иҟоузеи…

Аԥсуаа тәым бызшәала ҳаицәажәонаҵы, ҳхатә хәыцра ҳаураны 
ҳаҟаӡам, ҳаиқәзырхаша маӡагь ҳауӡом. Ҳбызшәа ашҟа ҳхынҳәыроуп, 
аԥсуа хәыцшьа ашҟа ҳхынҳәыроуп. Уи уиаҟара иабстракциаӡам. Егьыс, 
аԥсҭазаара хазыноуп, бзиа иубартә иҟоуп, уеигәырӷьартә иҟоуп. Аҵеи 
иира насыԥуп, асаби дхазыноуп, аха уи дыхәмаргаӡам, ҳара ҳгәы 
ҟаиҵарц, акыркырҳәа ҳирччарц акәӡам дызиз, уи ҳара ҳаныҟам иара 
иеидара изыԥшуп. Дышԥазыҟаҳҵо? Аӷа дырҳаны, дизныжьны ҳцо, 
аҳаҭыр изныжьны ҳцо? Уи даара изызхәыцтәу зҵаароуп. Азхәыцрагьы 
гәыжьжьаган иҟамлароуп. Азхәыцрагьы ҿҳәарак амазароуп. Азхәы
црагьы еилкаарак ахь икылгатәуп. Уажә ҳашцо ҳцар, — аҭоурых бзиа 
змаз жәларын,  ргәахәтәы изахьымӡеит акәмзар ҳәа ҳзырҳәо ҳны
мҩасуеит. 

Ахақәиҭра 
Ахақәиҭра наӡа анумам — «саҳ» ҳәа зауҳәаз, — «стәы» ҳәа уеиҳәоит. 

Ус ишоуп адунеи. Ҭииншьҭахь зыхә узымшьо, ианааухәо ахә еилургоит. 
Абарҭқәа еилаҳкаар бзиан. Узызхьаақәаша рацәоуп. Ҳбираҟ ҳамоуп, да
ҽак ҳамоуп, аха иахьа аҳәынҭқарра ӷәӷәа ҳамоуп  ҳәа сара исыԥхьаӡаӡом. 
Аҳәынҭқарра ӷәӷәа  ҳамоуп ҳәа сара исыԥхьаӡоит — ауаҩы ацәгьа ҟаиҵар, 
иҭыԥ дықәызҵо асистема аныҟоу: ахәыҷқәа ааӡатәызар — изааӡо; ачы
мазаҩ дыхәшәтәтәызар — дзыхәышәтәуа; адәахьтәи адипломатиаҟны — 
аҳәоуеиқәшәара аазырԥшуа; уаҵәтәи-уаҵәашьҭахьтәи иазхәыцны, иахьа 
ашьаҿа ҟазҵо. Ихеиқәырхагазароуп аҳәынҭқарра. 

Ҳара ҳаибашьра, ҳиааира мацара акгьы аанагаӡом, ҳиааира иаҳнаҭаз 
аҭынчраҿы, ахақәиҭраҿы «алаҵара» ҳалагар акәын. Уи ҳаламгаӡеит. 
Ҳаидтәалангьы ҳаицәажәар акәын. Ҳара  аҵеџь ҳамоуп, аҵеџь ҵаула, 
иагьа иаарҩарахаргьы, аӡыхь зҭаҳто — уи Владислав Арӡынба иԥсҭа
заароуп. Убриҵәҟьагьы инагӡаны ҳхы иаҳзархәом макьана. Ибаша

Ақәыԥшра

Аветеран

Ашьха аӡиас

цәажәароушәа иаабо ҳаззыӡырҩуа анҵамҭақәа унаргәылаԥшыр, асистемахь 
ииаугартәеиԥш, хырхарҭас иимҳәо акгьы ыҟаӡам. Уажә ааигәа Владимир 
Путин дџьаҳшьон, «Урыстәыла аныҟамла адунеи иқәаҳхәуазеи!» аниҳәа. 
Владиславгьы уи иҳәахьан, «Аԥсуаа ыҟамзар, Аԥсны заҳҭахузеи?» — ҳәа. Абри 
азҵаара аҭак аӡәыр изыҟаҵома? Ихәыҷқәагьы иаргьы змилаҭу, иахьынтәааз 
рзымдыруа, иахьцо рзымдыруа,  дызлалеиҩеиуа машьына ԥшӡак дақәтәаны, 
қьафурала ихы мҩаԥго, абри дазкуп ҳәа иԥхьаӡар аума ауаҩы? 

Амилаҭ зегь ааизаны ирҳәо еицырҳәо иҟамлаӡацт адунеи аҟны. 
Акультурагьы убасоуп ишазҳауа — жәаҩык ирыӡбоит, шәҩык ирыдырга
лоит, зықьҩык иныҟәыргоит. Ус иҟагәышьоуп, аха макьаназыҳәан ҳара 
(саргьы схы аласҵоит уахь), Анцәа ҳанеиқәирха усшәа ҳгәы иабозар ҟалап, 
«ҳаиқәирхеит, ҳаԥсы ҭоуп, наныкьара» ҳәа. Абригьы иазхәыцтәызар ҟалап. 
Абриаҟараҩ ахәыҷы хазынақәа ҳавшьаан ианига, ҳара ҳбылгьо 35 шықәса 
ҳааит, абри џьара напынҵак ҳаимҭаҵәҟьакәан иҟам, инаҳмыгӡац акы азыҳәан 
ҳаиқәырханы ҳимазар ауеит, ҳара иаҳзеилкаауам акәымзар. Сахьынхаз, 
абриаҟара ахьнысҵыз сеигәырӷьоит ҳәа — убрахь ҳаԥсҭазаара ақьафурахь 
ахы ҳархацәазшәа сгәы иабоит. Иҟоу шыҟаҵәҟьоу макьана еибаҳамҳәаӡацт 
аԥсуаа. 

Аҟазара
Сара аҟазара сҽалагалан салацәажәаӡом. Сзаламцәажәогьы басҳәоит.  

Аибашьра ҟалаанӡагьы, еиҳа ҳҭышәынтәаланы ҳаныҟаз, сара сзылгаз 
аҿыханҵа аиҭашьақәыргылара афакультет ауп, аха аҿыханҵа хымԥада бзиа 
избон. Аибашьра анеилга ашьҭахь сусумҭа хәыҷқәа иааҟаз рҟынтә акымзарак 
сзымԥшааӡеит. 33 шықәса сырҭан. 33 шықәсанӡа, ицәгьаи-ибзиа, иааҟасҵаз 
зегьы аибашьра аӡыхәашь исцәалаӡит. 

Аҟәа  аҳабла ҿыц аҟны сыҩнан. Убраҟа уадак аҿы, еиҳа иҭацәны иахьыҟаз 
(аремонтгьы ҟаҵаӡамызт, аремонт сшаҿыз ауп аибашьра ишалага), аетиудник 
ргылан акы ҭысхлақәон схазын-сгәазын. Исзырҟаҵа сыздыруам, ақалақь 
ҩнқәак урыбжьыԥшны уԥшуашәа, нахьхьи аԥраӷбақәа зхыӡсалоз, зҟәараҿы 
аԥсшьацәа тәаз амшын убарҭан, арахь аҩнқәа руак аҭӡы шкәакәа атанк агага 
аныубало… Абас етиудк аҳасабала изҩит. Аҩра сшаҿыз, сызлымгацыз сусумҭа 
амальберт ишангылаз инсыжьыр акәхеит. Саныгьежь иҟаӡамызт. 

Сара хәыҷык сегоиступ, схаҿы иааиз, сгәы иҭоу мап сызрыцәкуам, 
сқыцәқәа зегьы хиоуп, схазыҳәан акы ҟасҵоит, сгәы ианаҭаху, акәымзар,  
уаҳа ацәыргақәҵахьгьы снеиӡом. Избангьы басҳәоит иаартны. Аибашьра 
ашьҭахь, Анцәа иџьшьаны, асахьаҭыхратә  абжьаратә ҵараиуырҭа 
аусура иацнаҵеит, ауниверситет аҟны, иахьа Нугзар Логуа напхгара зиҭо 
асахьаҭыхратә факультетгьы аартуп. Ирацәоуп асахьаҭыхратә школқәа 
рҟны аҵара зҵо ахәыҷқәа. Даара ирацәахеит асахьаҭыхыҩцәа. Уи бааԥсуп 
сҳәаӡом, аха асахьаҭыхраҿы иҿыцу џьара акы уԥшааҵәҟьарц азыҳәан, 
зегьы знысхьоу амҩа унаныс-аанысыр, ухатәык аԥуҵазшәа угәы иабоит, 
арахь аҟазараҿы уара иутәу амҩы ылухырц азы, уԥсҭазаара зегьы иара 
иазкызароуп, уахгьы-ҽынгьы иара уазхәыцуазароуп, есыҽынгьы, хԥа-
ԥшьба сааҭ иадамзаргьы аус ууазароуп. Сара уи аҩыза аҭагылазаашьа 
сзаԥымҵаӡеит. Изеицәаҳӡарызеи, ашәыгагьы ахә цәгьан, излааҳхәаҵәҟьо 
анҳамамыз ыҟан. Сара аибашьра ашьҭахь шықәсык ар рымаҭәа шысшәыз 
усура сныҟәон, изласыԥсахуазгьы сымаӡамызт. Сашьа дыҟан, амла 
садыркуамызт, аха мал дук змаз ҭынхакгьы дсымаӡамызт. Уи акы. Ҩба - 
уаанӡа сыԥсҭазаараҿы  иаԥысҵаз сусумҭақәа зегьы рыбжьаӡрагьы  ааха 
ӷәӷәаны исоуит. Уаныҷкәыноу, уанқәыԥшу, аҟазара ажәуам-иԥсуам ҳәа 
угәы иабоит, хәышә шықәса, зқьышықәса зхыҵуа,  асахьаҭыхҩыцәа дуқәа 
русумҭақәа, амцагьы иабылуам, аӡаҟынгьы иӡааҟәрылом ҳәа ухәыцуеит, 
аха аибашьра ашьҭахьгьы асахьа шыԥсуа, ишбылуа, ишыӡуагьы агәра 
згеит. Уигьы иақәысҵар сҭахӡам,  аха сара ссахьаҭыхыҩны анцәа сишеит 
ҳәа ахамаԥагьара  схы исзаҭәамшьаӡеит. Иҳацәцаз ҳҩызцәа, иҭахаз рацәаҩ
хеит, русумҭақәагьы ҟәыбаса иқәҵан.  Аԥсны ахы иақәиҭхазар, уажәшьҭа 
аҿыц аԥызҵо гылоит хымԥада. Аха  аилаҳара иаҿу ажәытә аиқәырхаразы 
иҟаҵатәу,  амилаҭ рхы злашьақәдырӷәӷәо рҟазара, рҭоурых иааиуа 
абиԥарақәа рыԥгалареи уҳәа  срызхәыцуа   салагеит. 

Асахьаҭыхратә галереиа Владислав Ду иабжьгарала Милаҭтә галереиан  
ианыҟарҵа, еиҳабыс сыхьӡ зҳәазгьы иара иоуп. Арестовратор изаанаҭ 
шсымаз аниарҳәа, асахьақәа реиқәырхареи, рыҵәахразы иаҭахыу аҭагыла
заашьа аҟаҵареи илшап ҳәа дазхәыцзар акәхап.

Агалереиаҿ уадақәак, ҵәахырҭак ыҟан. Еизгаз аусумҭа
қәа аҵәахырҭаҿ ишышьҭаз ҳалагеит апаспортқәа, абланк
қәа,  афотокопиақәа рыҟаҵара.  Излауаз ала иаҭахыз аҳауа
хьшәашәара шьақәыргылан аусумҭақәа аҟәкыра, ацәаакыра 
иацәаҳахьчеит.  Агалереиа  ахьыҟаз ахыбрагьы иара ианаа
лаӡомызт. Аусумҭақәа зықәҳаргылашаз астеллажқәа ҟәа
ҟәала ибжьыганы иааҳгон, аԥыхьа авоенкомат ахьыҟаз аҟы
нтәи. Борис Ҷолариа ашәҟәқәа рполкақәа ҳаиҭан, аусумҭақәа 
ирнаалартә иҟаҵаны,  реизгара, рыҭҵаара, ацәыргақәҵақәа 
реиҿкаара ҳалагеит. Ажәакала, абри агалереиа сыԥсҭа
заараҟынтә фышықәса асҭеит. Уажәыгьы исцәыуадаҩуп саназ
хәыцуа, избанзар, ауаҩы дымгәыӷуеи.  Ахақәиҭра ҳауит, жәла
рык рыԥсы ақәырҵеит, рхы ақәырҵеит, нас, иахьамзар-уаҵәы, 
хыбрак, Аԥсны аҿар зызҳауа, аҵара зҵо, аҿар ракәым, иара 
аԥсуа жәлар иҩналаны рхы агәра ргартә иахьыҟало аҭыԥ ҳауп 
ҳәа. Уаҵәтәи амш агәра угарц азыҳәан, иацы иаԥуҵаз аҳаҭыр 
убозароуп. Иацы иаԥуҵаз ануцәыӡ, уаҵәтәи амш агәра угаӡом, 
ухгьы агәра угаӡом. 

Сара хьаас исымоуп ҳәа акгьы аанагаӡом, аха фышықәса 
уахгьы-ҽынгьы убри еиқәылашьца иҟаз агалереиа аҟны хәы 
змаӡамыз аҭыхымҭақәа реиқәырхара ахьынӡаҳалшоз ҳаҿын.  
Мышкымзар-мышкы, инеихык-ҩеихыкны ажәлар ирбо-ира
ҳауа, аҿар алаҳааӡартә еиԥш ицәыраагоит ҳәа ҳазҿыз, изеи
цәаҳӡари, ҳчынуаа ргәаҵәажәпареи реилымгареи рзыҳәан 
илықәццышәаа ицеит. Мазара дуӡӡак ҳцәыблит. Аибашьра 
анцоз Гәылиа иинститути Аҳәынҭқарратә архиви ирблыз рнаҩс 
еиҳау доуҳатә ааханы акы ҳмоуцзар ҟалап аԥсуаа, убри ага
лареиа абылра ада. 

Иаҳцәыӡыз, Александр Чачба дуӡӡа инаиркны, Аԥсны 
иааны иҟаз аурыс сахьаҭыхыҩцәа, ихәыдамыз асахьаҭыхыҩцәа 
ртәы рацәаны иҟан. Агьырахь, ҳара, Анцәа иџьшьаны, ҳҟа
заратә ҭоурых ауарҳалқәа ишырныԥшуа еиԥш, агобеленқәа 
рҿы ишыҟоу еиԥш, аҩныҳәсақәа, ҵара дукгьы змамыз рна
пы иҵырхыз рацәоуп, егьи ҳҭоурхтә музеи аҟны иҟоу, аха 
асахьаҭыхратә ҟазара, насгьы асахьа — ашәыга мацара акәым, 
ахаҳә, амҿы, анышәаԥшьлых, ауарҳал аус адулараз еиуеи
ԥшымыз ахырхарҭақәа ыҟан. Убри зегьы ыҟаӡамкәан иқәӡааит 
уҳәар ауеит. Аҟазарҭақәа рҟны еиқәханы иҟоу ахьцогьы 
аилкаара цәгьоуп. Абжьысра иаҿугьы ыҟоуп, Аԥсны анҭыҵ 
изҭынхаз, знапы иаку, уигьы хазы амузеи измыргылозар, 
иазиугәышьои, изҭаху аӡәы иааирхәозар акәхап. Аԥсны 
анҭыҵгьы имаҷымкәан ицоит  уаҵәазы еиқәырхатәу ҳәа сгәы 
иззаанаго аусумҭақәа Абри даара ааха дууп аҵыхәтәантәи 
ашықәсазыҳәан асахьаҭыхратә ҟазаразы. 

Ажәакала, сара сахьаҭыхыҩ дук иаҳасабала сгьежьит ҳәа 
исыԥхьаӡаӡом. Убыржәыгьы сара хықәкыс исыԥхьаӡо, ма сара 
сзыхьӡаз аҵарадырра алагамҭаҿ игыло аҿар рылааӡара, ра
зыҟаҵара,  сывараҿ иҟоу аӡәы акы изаԥҵозар, ауааҩытәыҩса 
ирыхәо, ҳажәлар ирыхәо, рҿахәы зҳәо  аиқәырхара, ахылаԥшра, 
аҭыԥ аҟны анагара ауп. Абарҭ ахырхарҭақәа еиҳа схы рзыскит. 
Егьи, схазы  усумҭа хәыҷқәак  сзыҟаҵазар сгәы аԥсы асыршьеит 
уи сызхоит ҳәа иԥхьаӡаны, сгәы ззыбылуа ҩызак дсымазар, сг  
имшираз ҳамҭас исҭаргьы ауеит… Убри аҟынтә, ирацәаӡаны 
азҵаарақәа сыбымҭан. Иагьхьаауп, иинтересу ҳәагьы акгьы 
сызбаҳәаӡом, акы аԥысҵеит ҳәагьы исыԥхьаӡаӡом. Акультура 
аминстрс саныҟазгьы, Аԥсуа телехәаԥшра санеиҳабызгьы схы 
шьҭыхны «сыжәбома» ҳәа аныҟәара аасҭа, сыжәлар ирбаша, 
ирыхәаша акы сзыҟаҵозар ҳәа сашьҭан. Асхьаҭыхра анакәха, 
иҟасҵо ахәыҷы, уажәраанӡа уаҩ дызкьымсыц, схәыцрақәа, 
сыгәҭыхақәа зныԥшуа  бзиара ҟәрҷахак изадбалар, уи иара из
гьы инасыԥуп, сара сызгьы инасыԥуп. 

Аиҿцәажәара мҩаԥылгеит, атекст акьыԥхь 
иазлырхиеит афилологиатә ҭҵаарадыррақәа 
ркандидат Саида Ҳаџьым.

Заира БАРАҬЕЛИАԤҲА

А И Л Л И У С Т Р А Ц И Е И 
АСАХЬАРКЫРАТӘ АЖӘЕИ

Сҟазараҭҵааҩым. Исыздыруам асахьаԥҵамҭақәа 
рырҿиашьа аԥҟарақәа, рхырхарҭақәа, рҭоурых… 
Зда царҭа змам адилетант ҳәа сзуҳәар ауеит. 

Амала, асахьарҿиамҭақәа анырра ӷәӷәа сырҭоит. Ажәа 
абзиабаҩцәа адунеи ажәала еилыркаарц рҭаххоит, аха 
ажәала акы ахцәажәара даара ианыуадаҩхо ыҟоуп.

Сышәҟәқәа, сқьаадқәа еилырго сышрылаз, ҳхәыҷтәы 
журнал «Амцабз» 1977 шықәсазы иҭыҵыз аҩбатәи ано
мер сымԥыхьашәеит. Еихрышәшәо, сылаԥш адхало, са
хәаԥшит-сеиҭахәаԥшит, краамҭа садхалеит. Усҟантәи 
аамҭазы Асовет ҳәынҭқарраҿы иҭыҵуаз ахәыҷтәы жур
налқәа «Амцабз» иреиӷьқәаз ирылаԥхьаӡан. Аԥсуа хәыҷ
қәа иргәаԥханы иахәаԥшуан, иаԥхьон. Уи иаднаԥхьалон 
рҭаацәеи ахәыҷбаҳча ааӡаҩцәеи.

Ажурнал гәыблыла, ҟазарыла сахьа бзиала еиқәы
ршәаны иҭрыжьуан. Аҿиара ус аҿы амаҷ, аду ҳәа иҟаӡам. 
Абаҩхатәра злоу ауаҩы инапы иҵыҵуа адоуҳатәра 
аҵалоит. Усҟантәи аамҭазы ажурнал редакторс дыҟан 
Алықьса Гогәуа, асахьаркыратә редакторс – Валери 
Гамгиа. Валери усҟан дқәыԥшын, аха исахьаҭыхратә 
мҩа, истиль алиххьан. Уи ииллиустрациақәа рҿгьы 
иубарҭан. Ухызхуа стильуп. Асахьа ашәҟәы уаԥхьазшәа 
уаланагалоит. Еиуеиԥшым аҟазшьақәа, еиуеиԥшым 
агәҭахәыцрақәа, зхатә ԥсҭазаара мҩақәа змоу, аха 
иаҳзааигәоу, иаҳдыруа мҩак еицану ахаҿсахьақәа, 
аперсонажқәа алоуп уа. Асахьақәа урыхәаԥшуа уалагар, 
ииашаҵәҟьаны, ашәҟәы уаԥхьошәа уаланагалоит, 
лассы аамҭа узалҵуам. Ахәыҷқәа рылаԥш рзаҟәгом ус 
еиԥш иҟоу аиллиустрациа. Аиҭаҳәаратә ҟазшьа змоу, 
еилоу асахьақәа еиҳа аԥыжәара роуазаап ахәыҷқәа 
рхы-ргәаҿы. Аиллиустрациа цхыраагӡоуп. Изыдҳәалоу 
ажәабжьқәа реилкааразы аԥхьаҩ мҩак дықәнаҵоит, еиҳа 
дазнархәыцуеит. Ус иҟоу аиллиустрациақәа алиԥшаауан 
Валери Гамгиа ажурнал азы.

Хыхь сызлацәажәаз «Амцабз» аномер аҿы икьы
ԥхьуп анемец бызшәа аҟынтәи еиҭазгаз ажәабжь хәыҷы 
«Ҩызада иаанхаз аӡӷаб хәыҷы». Иахьану адаҟьа анааур
тлак, илашараны иаауҿаҷҷоит. Асахьа ажәабжь иаҳәо 
аҵкыс уанаҳәоит. Асиужет зыдҳәалоу иахьеи-уахеи изы
зҳауа аӡӷаб хәыҷы, иҟалҵақәаз ҳгәамԥхазаргьы, ила
наҳажьуеит. Уи лсахьа ссируп, дыԥшӡоуп, ԥхаррак лхыл
ҵуеит, лашарак лхоуп. Аԥсабара илыланаҵаз, ишлыла
наҵаз ауп дшыҟоу. Ирымҳәо, аԥҳәыс ԥшӡа ааԥын ԥша лас 
еиԥш лгәалаҟареи лҭаххарақәеи уажәы-уажәы рҽеиҭны
рыԥсахлоит ҳәа. Макьана иахьеи-уахеи изызҳауа ҳара 
ҳперсонаж хәыҷы аԥҳәыс ԥшӡа лҟазшьақәа шьҭылххьеит. 
Асахьаҿы аласба хәыҷгьы лара лахь иԥшуеит, ихынҳәырц 
аҭахуп, аха…

P. S. Аԥсуаа ирылиаауеит абаҩхатәра злоу ауаа. Ама­
ла, еиуеиԥшым аҭагылазаашьақәа ирыхҟьаны, ирылоу 
аҵыхәанӡа иаадрыԥшаанӡа, иаҳцәыӡуеит. Даара илахьеи­
қәҵагоу цәыӡқәоуп уи ҳажәлар рзы.

Ахԥатәи аушьҭымҭацәа дреиуан 
раԥхьаӡатәи аԥсуа пианинорҳәаҩы 
Х. Аҩӡба.

Аԥшьбатәи аҟны — раԥхьатәи 
аԥсуа скрипкарҳәаҩы А. Смыр.

Атехникум анапхгара еиҳарак 
изызҿлымҳаз амилаҭтә кадрқәа реи
ҵааӡара ауп. Ковач ихаҭа ақыҭақәа 
дрылаланы иԥшаауан абаҩхатәра 
злаз ахәыҷқәа. Аҵара иадиҳәалон. 
Уимоу, ақыҭахәыҷқәа рзы атехникум 
аҟны иаартын аинтернат, абаҩхатәра 
злаз аԥсуа ҿар рҵараиурҭа иазааи
гәаны, амузыка рҽазыҟарҵаларц.

Аҭоурыхтә ҵакы змаз хҭыс ду
хеит 1933 ш. атехникум аҟны ара
хәыцтә квартети, аԥсыԥтә оркестри, 
асимфониатә оркестри раартра. Урҭ 
шьақәгылан арҵаҩцәеи амузыкатә 
техникум аушьҭымҭацәеи рыла. 
Аоркестр раԥхьаӡатәи дирижиорс 
дарҭеит, усҟан иқәыԥшыз, анаҩсан 
адунеи аҟны еицырдыруа дири
жиорны иҟалаз О. Димитриади. Аор
кестр аусура иамаз алҵшәақәа шаҳаҭ
ра рзыруеит 1933 шықәса инаркны 
1934 шықәсанӡа имҩаԥыргаз 89 кон
церт.

Аха итрагедиатәыз 1936–37-
тәи ашықәсқәа ихдырбгалеит абас 
лҵшәа бзиала зхы акыз аус ду. Ла
коба ишьра, хыԥхьаӡара рацәала 
арепрессиақәа, иреиӷьӡаз аԥсуа ин
теллигенциа рхаҭарнакцәа рышь
ҭазаара уҳәа, аԥсуа музыкатә куль
туразы ԥышәара ӷәӷәахеит. «Жәлар 
раӷацәа» рсиа данылеит К.  Ковач
гьы. Иара иԥеиԥшын ашьра, иҩыз
цәа рыцхыраарала, маӡала, Аҟәа 
ааныжьра илиршеит акәымзар. Ини
жьыр акәхеит абри аҟара имч, ил
шара здиҵаз аус. Уи инаишьҭарххны 

Аԥсны аанижьит О. Димитриадигьы. 
Аоркестр хыбгалеит, ашьҭазаареи 
аҭакреи ирыцәшәаны, аԥсуа хәыҷқәа 
рҵарақәа аанрыжьыр акәхеит. Нас 
акыршықәса, аушьҭымҭацәа рсиа
ҟны иуԥылаӡомызт аԥсуа хәыҷқәа 
рыжәлақәа.

Аха атехникум арҵаратә усура 
иацнаҵон. Еиуеиԥшымыз ашықәсқәа 
рзы уи напхгара азыруан аԥсуа 
культура иналукааша аусзуцәа — 
Иван Кортуеи Георги Тамбиеи.

Ԥышәара ӷәӷәахеит Аџьынџьтәы
латә еибашьра Дуӡӡа (1941–1945 шш.) 
ашықәсқәагьы. Арҵаҩцәеи аҵаҩ
цәеи реиҳараҩык афронт ахь ицеит: 
М.  Кортуа, В. Ҳаразиа, М. Аҩӡба, 
Б.  Вовк, А. Грабовыи, В. Савченко-
Львовски уҳәа, ирацәаҩӡаны. Ари 
аҩыза аамҭа уадаҩ азы амузыка аха 
змадаз, уеизгьы аҵаҩцәеи атехни
кум арҵаҩцәеи рымч зықәхоз аус 
рыԥшааит. Агоспитальқәа рҟны зҽы
зхәышәтәуаз ахәцәа раԥхьа 600 ина
реиҳаны аконцертқәа мҩаԥыргеит. 
Арҭ аконцертқәа ирхашәалоз аԥара 
авиациатә ескадрилиеи атанктә ко
лоннақәеи ирхыԥхьаӡалахон. Аха 
ихадоу — мышкы иадамзаргьы, 
иаанкыламызт арҵаратә процесс. 
Уимоу, убарҭ ашықәсқәа рзы ари 
аҵараиурҭа иоунажьит амузыкант 
шьахәқәа: Н. Пеленкин, В.  Разумов
скаиа, А. Митичиан, Л. Џьергениа.

Аҟәатәи амузыкатә техникум 
аҭоурых аҟны ихадоу периодхеит 
50-тәи ашықәсқәа. Атехникум ахьӡ 
ашьҭыҵра иаамҭахеит. Амузы
кахь аинтерес шьҭыҵит, атехни
кум ахь ихынҳәуа иалагеит аԥсуа 
ҿар. Арҭ ашықәсқәа рзы атехни
кум аҳҭнықалақь мацара акәымкәа, 

А. Ч. Чычба ихьӡ зху Аҳәынҭ
қарратә музыкатә ҵараиурҭа  — 
ҳтәылаҿы ижәытәӡатәиу арҵаратә 
усбарҭоуп. 1930  ш. иаԥҵаз аҵара
иурҭа иахьа уажәраанӡа еиуеиԥшым 
ахырхарҭақәа рыла апрофессионалтә 
музыкантцәа ахьазыҟарҵо иаку цен
труп. Анагӡаҩцәа, арҵаҩцәа, аком
позиторцәа, амузыкаҭҵааҩцәа, ади
рижиорцәа, аетнографцәа уҳәа, зе
гьы ари аҵараиурҭа ауп еиҵазааӡо. 
Иуҳәар ауеит, иагьиашахоит — 95 ш. 
раахыс Аԥснытәи амузыкантцәа рзы 
ҳҵараиурҭа Альма-матеруп.

Ари аус хацнаркит 1930 ш. 
ииунь 15 рзы АССР ЦИК ахантәаҩы 
Н.  А.  Лакоба иусԥҟа инақәыршәаны. 
Аҵараиурҭа ахыбра аргыларазы иал
хын, Аҟәа зегь реиҳа иԥшӡоу ахыбра
қәа ируаку — аҭуџьар Нинуа иҩны.

Ҷыдала иазгәаҭатәуп, Аԥсны аму
зыкатә ҵарадырра ашьақәгылара 
аус аҟны Н. Лакоба илагала ду. 

Ауаажәларра-политикатәи аеко
номикатәи ҭагылазаашьа Аԥсны 
ишыхьанҭаӡазгьы, арҵаҩцәа, ар
ҵагақәа, аинструментқәа, анотатә 
литература шрымамызгьы, Лакоба 
ибзиаӡаны еиликаауан аԥсуа жәлар 
рлахьынҵа аӡбараҟны ишхымԥа
датәиу амилаҭтә музыкатә культу
ра аиқәырхареи адунеитә класси
катә музыкатә ҭынха рдырреи. Абас 
еиԥш иҟаз акультуреи аҵарадыр
реи рызҵаарақәа рызнеишьа иалҵ
шәаны, Лакоба илиршеит анаукеи, 
алитературеи, аҟазареи рыхкқәа зе
гьы рҟны иџьоушьартә аизҳарақәа 
рыҟалара. Иқәҿиара духеит иара 
убас, 1925 ш. рзы ақалақьтә аԥ
сыԥтә оркестр адирижиорси, ашь
харыуаа рышкол аҟны амузыка ар
ҵаҩыси Урыстәылантәи К.  Ковач 
иаара. Хылҵшьҭрала ивенгрыз, 
26  ш. ирҭагылаз арԥыс иаразнак 
дырзааигәахеит Аԥсны амузыкатә 
культураҟны иналукаашаз ауаа, 
еиҳараӡак К.  Ӡиӡариа. Урҭ Лакоба 
еибаирдырит. Ковач иџьаишьон 
аԥсуа музыкатә фольклор абеиара. 
Лакоба ицхыраара идигалеит 
ажәытә аԥсуа шәақәа реизгареи, 
рҭаҩреи, рҭыжьреи аус аҟны. «101 
аԥсуа шәақәеи», «Кәыдрытәи аԥ
суаа рашәақәеи» аԥсуа музыкатә 

фольклористика ашьаҭа азышьҭаз
ҵаз усумҭақәоуп. Лакоба ицхыраара 
уи аҟны инымҵәаӡеит. Ковач иаԥхьа 
иқәиргылеит даҽа ҳасабтәкгьы — 
амузыкатә-арккаратә ҵараиурҭа 
аартра, хықәкысгьы иамазаауеит 
аԥсуа профессионалтә музыкатә 
кадрқәа реиҵааӡара. Ковач иаар
ласны еиқәиршәеит арҵаратә план
қәа, апрограммақәа, амузыкатә тех
никум аструктура. Ишьақәыргылан 
ԥшьышықәсатәи аҵараамҭа.

Иаартын ԥшьы-ҟәшак — «афор
тепиано», «арахәыцтә рҳәагақәа», 
«авокалтә», «ахореографиа».

Аҵараиурҭаҟны иаартын иара 
убас, Ахәыҷтәы музыкатә школ. Еиҿ
каан, Платон Ԥанцулаиа напхгара 
зиҭоз аетнографиатә хор. Арепер
туар шьақәгылан аԥсуа жәлар ра
шәақәа рыла — шықәсык ала, арҭ 
аколлективқәа шәкы инареиҳаны 
аконцертқәа мҩаԥыргеит.

Аҵараиурҭа директорс дҟалеит 
Ковач ихаҭа, аҵара ҟәша аиҳабыс — 
адирижиор қәыԥш О. Димитриади. 
Ааԥхьара рыҭан Санкт-Петербург
тәи, Москватәи, уимоу, Милантәи 

Асида ЦАРГӘЫШԤҲА

АМУЗЫКА АДУНЕИАҾ
аконсерваториақәа рҟынтәи арҵаҩ
цәа. Арҭ иҳаракӡаз апрофессионалтә 
ҩаӡара змаз амузыкантцәа, абаҩ
хатәра злаз арҵаҩцәа, аԥсуа профес
сионалтә музыкатә школ қәҿиарала 
аҿиаразы афундаменталтә шьаҭа 
азышьҭарҵеит. Урҭ рыхьӡқәа хьтәы 
нбанла ианҵазароуп аԥсуа музыкатә 
культура аҭоурых:

– А. В. Касторски, Римски-Корса
ков иҵаҩы, ХХ ашә. аурыс хортә ҟаза
раҟны иналукааша ахаҭарнак. Аԥсуаа 
рмузыкатә фольклор иазкны аста
тиақәа равтор. 

– Н. М. Сыроежин — Москватәи 
аконсерваториа аушьҭымҭа, атеоре
тик, Аԥсны амузыкатә рккара апат
риарх, атеоретикатә дисциплина ар
ҵаҩы. 

– Арҵаҩцәа В. Д. Полиакови 
М. П. Вепреискии аскрипка акласс ала.

– С. М. Елинсон — авиолончель 
акласс ала арҵаҩы.

– Е. Л. Рычкова — Милантәи 
аконсерваториа аушьҭымҭа, авокал 
акласс ала арҵаҩы.

Аиҳәшьцәа Бубноваа — М. Д. Бу
бнова — адунеи аҟны еицырдыруаз 
апианинорҳәаҩы Анна Осипова 
лҵаҩы. А. Д. Бубнова — Иапониа ас
крипкатә школ ашьаҭаркҩы, еицы
рдыруаз аскрипкарҳәаҩы Ауер иаа
ӡамҭа.

– М. А. Разумовскаиа — Апрофес
сор Александр Гедике иҵаҩы, апиа
нинорҳәаҩы.

– М. М. Ливенцова — Москватәи 
аконсерваториа аушьҭымҭа, авока
листка.

– Е. Г. Горелова, Ф. И. Кабанцова — 
ахореографиазы арҵаҩцәа. 

– А. А. Позднеев — акомпозитор, 
атеоретикатә маҭәарқәа рырҵаҩы, 
Петербургтәи аконсерваториа аушь
ҭымҭа.

Раԥхьаӡатәи аушьҭымҭацәа 11-
ҩык: 4 апианинорҳәаҩцәа, 1 аскрип
карҳәаҩы, 2 акәашаҩцәа, 4 ахор аинс
трукторцәа. Рыхәҭак амузыкатә тех
никум аҟны инхеит рҵаҩцәас.

Иналукааша ракәхеит аҩбатәи 
аушьҭымҭацәа-апианинорҳәаҩы 
В.  Зиздо-Емхаа, ашәаҳәаҩ А.  Чака
лиди, аскрипкарҳәаҩы Б. Вовк, дара 
атехникум аҟны ирҵаҩцәахеит.

ареспублика зегьы азы культуратә 
центрхеит. Ара имҩаԥысуан акон
цертқәа, аҟазаратә хәылԥазқәа, 
амузыкатә лекциақәа. Иаартын 
аестрада-джазтә оркестр, напхга
ҩыс иаман атехникум аушьҭымҭа, 
анаҩс рҵаҩыс ара аус зуаз А.  Есе
буеи Р.  Митичиани. Арҭқәа зегьы 
зыбзоураз 1943 ш. инаркны 1964 ш. 
ари аҵараиурҭа напхгара азҭоз 
Ш. А. Горгадзе иоуп. 50-тәи аш. рын
ҵәамҭазы атехникум аҟны еиҭа
шьақәиргылоит асимфониатә ор
кестр. Иара иоуп изыбзоуроу Л. Џье
ргениа — раԥхьаӡатәи аԥсуа профес
сионалтә опера-симфониатә дири
жиорс иҟалара, аха зегь реиҳа иха
доу — Ш. А. Горгадзе ҭакԥхықәрала 
дазнеиуан аԥсуа милаҭтә музыкатә 
кадрқәа реиҵааӡара, ахылаԥшра ри
ҭон аԥсуа хәыҷқәа, аҵараҿы дрыц
храауан. Аҵараиурҭа аҵакыраҿы 
дынхон иҭаацәа ду иманы (хәҩык 
ахәыҷқәа иман, анаҩсан имузыкант
цәахеит), аԥсуа қыҭақәа рҟынтәи 
иҟаз ахәыҷқәа акрырҿеиҵон, ихәы
ҷқәагьы ирыларианы ишьҭеиҵон.

Убри апериод азы амузыкатә 
техникум иалгеит:

– Раԥхьаӡатәи аԥсуа профессио
налтә композиторцәа: Ражден Гәым
ба, Баграт Багаҭелиа, Уасил Царгәыш, 
Леонид Чепелиански, Кәасҭа Ченге
лиа.

– Раԥхьатәи аԥсуа оператә шәа
ҳәаҩцәа: Лиудмила Логәуа, Борис 
Амҷба, Ардашьыл Аҩӡба, Жозефина 
Бумбуриди.

Константин Ковач

Аҵараиурҭа арҵаҩцәа реизара. Адиректор И. Е. Кортуа. 1939 аш.





АҞАЗАРА № 4, 2025АҞАЗАРА № 4, 2025 1918

– Раԥхьатәи аԥсуа музыкаҭҵааҩ
цәа: Аида Ашьхарыуа, Мерии Иннеи 
Ҳашбақәа.

– Раԥхьатәи аԥсуа симфониатә 
дирижиор Лев Џьергениа.

Ш. А. Горгадзе аԥсуа музыка ар
ҿиаразы ихадаз илагалақәа хьыӡла-
ԥшала ирыциҵеит иналукааша аму
зыка-уаажәларратә усзуҩы, акомпо
зитор ду А. Ч. Чычба. Аԥсуа нхаҩы 
иҭаацәара иалҵыз дшыхәыҷӡаз 
аԥсуа жәлар рҟазара атрадициақәа 
зшьа-зда иалалахьаз, зыжәлар ргәаҟ
рақәа зегьы рыцеиҩызшахьаз, дпат
риот дуун, игәы былуан Аԥсны ала
хьынҵазы. Иара дшаазеиԥш, цәқәыр
ԥаҵас «ижәылеит» аԥсуа қыҭақәа 
рҟынтәи ахәыҷқәа. Атехникум аҟ
ны ахәыҷқәа рхыԥхьаӡара акырӡа 
иацлеит. Урҭ зегьы музыкантцәам
хазаргьы, Чычба игәаанагарала, аму
зыкатә культура зҽадызҳәалаз, иаҳа 
инагоу уаахоит. Аҵараиурҭа адирек
торс дахьынӡаҟаз, еиҵарааӡеит аԥсуа 
культура аусзуцәа рацәаҩны:

– Акомпозиторцәа: Т. Д. Петров, 
Т. Аџьапуа, В. Ҷкадуа.

– Адирижиорцәа: А. Ҳагба, В. Аиба, 
И. Шамба, У. Царгәыш, Н. Аџьынџьал.

– Ашәаҳәаҩцәа: З. Ҳалуашь, Т. Кәа
кәасқьыр, И. Нарманиа, В. Чакмачиԥа, 
Е. Нанба.

– Апианинорҳәаҩцәа: А. Оҭырба, 
М. Шамба.

Чычба иусура аамҭазы иаартын 
аоператә студиа, уахь иалан 25-ҩык 
арҵаҩцәеи аҵараиурҭа астудентцәеи, 
астудентцәа рсимфониатә оркестр. 
Дара роуп, анаҩс, аҳәынҭқарратә 
хортә капеллеи аҳәынҭқарратә сим
фониатә оркестри реиҿкаараан шьа
ҭас иҟалаз. Иара ибзоурала, 1971  ш. 
еиҿкаан Аԥсны акомпозиторцәа 
рхеидкыла. Ари аҩыза, амузыкатә-
уаажәларратә усураҟны А. Чычба иҽ

Атеатр амилаҭтә культура иагәеисырҭоуп. Атеатртә 
ҟазара ауаажәларратә еилазаара рыԥсҭазаара 
аҩныҵҟа есқьынгьы аҵак ду аман, иамоуп иахьагьы. 

1932 шықәсазы Аԥсны агәеисырҭа аҳҭнықалақь Аҟәа иаартын 
С.  И.  Ҷанба ихьӡ зху, «Аҳаҭыртә Дырга» аорден змоу Аԥсуа 
ҳәынҭқарратә драматә театр. Аԥсуа милаҭ ркультуратә 
ԥсҭазаара аҭоурых азы ари акыр зҵазкуаз хҭыcын. 

С. И. Ҷанба ихьӡ зху Аԥсуа ҳәынҭқарратә драматә театр 
анеиҿкааз инаркны иахьанӡа аҭоурыхтә мҩа ду ианысхьеит. 
Уи аахысижьҭеи ахәаԥшцәа иднарбахьеит ҵакыла, идеиала, 
жанрла, знагашьала еиуеиԥшым аспектакльқәа. 

Амилаҭтә театр анаартха амш аҽны инаркны уи ахьӡ 
хара инаӡартә еиԥш, амаҵ азура рырҿиаратә ԥсҭазаара зегьы 
адырҳәалеит, абаҩхатәра змаз, иахьа акорифеицәа дуцәа 
ҳәа зыхьӡқәа ҳдыруа аԥсуа артистцәа. Урҭ рыбжьара иҟоуп 
ирацәаҩны аԥсуа культура аихаҳараҿы рџьабаа ахә шьаны, 
Жәлар рартистцәа ҳәа ахьӡ ҳаракы иаԥсахаз.   

Аҟазара аҳаракырақәа рахь ихало амҩа – мҩа мариам. 
Урҭ амҩақәа рҿы аҟазара знапы алаку арҿиаҩы изыԥшуп 
ақәҿиарақәа реиԥш, ауадаҩрақәагьы. Аԥсуа театр абзиабаҩцәа 
раԥхьа ақәгылареи ахәшьара бзиа аԥсахареи имариамыз усын. 

1970 шықәса рзы Бамборатәи абжьаратә школ дшал
газ еиԥш Геннади Ҭарба дҭалеит Қарҭтәи атеатртә институт 
актиортә факультет. Аинститут даналга ашықәс инаркны С. 
Ҷанба ихьӡ зху Аԥсуа ҳәынҭқарратә драматә театр аҿы аусура 
далагеит. 

Атеатр ахыԥша ацҵара иашьҭаз, уи аизырҳара амҩа 
ианылаз ауаа, Аԥсны аҭоурых аҿы имариаӡамыз аамҭақәа рзы 
еидгыланы ашьаҿа ӷәӷәа ҟарҵеит. Раԥхьатәи ҩ-абиԥарак атеатр 
иҳараку аҩаӡараҿы иҩазгаз рнаҩс, урҭ рылҵшәа ду ацҵара аус 
аҿы иааиҵагылеит ирышьҭанеиуаз абиԥара рхаҭарнакцәа, 
урҭ иреиуан: Валери Ақаҩба, Леонид Аҩӡба, Анзор Мықәба, 
Виачеслав Аблоҭиа, Алик Дауҭиа реиԥш иҟаз артистцәа. Урҭ 
рыбжьара дыҟан, аԥсуа театралтә сцена азҟаза, атеатри, акинои, 
ателехәаԥшреи рҟны 30 шықәса инареиҳаны иазааԥсахьаз, 
Аԥсны Зҽаԥсазтәыз артист Геннади Ҭарба. 

Атеатр раԥхьа ианаԥҵази иахьеи инанагӡо ахықәкы 
ԥсахрада иаанхоит – асценаҿы артистцәа инарыгӡо «шиашоу» 
ахәаԥшҩы агәра иргара, уи аҵыхәтәанынӡа аԥсҭазаара лабҿаба 
аарԥшра. Убасҟан ауп ахәаԥшҩи, асценаҿы аԥсҭазаара иагәыцәу 

артисти, рыбжьара ихадароу аигәныҩра аныҟало. Ас еиԥш иҟаз 
ахәыцрақәа иманы раԥхьаӡакәны атеатр асцена дықәлоит 
анапеинҟьара иаԥсахаз актиор Геннади Ҭарба. 

Уи асезон ҿыц аартра ауха, атеатр абзиабаҩцәа ргәы 
хыҭхыҭуа иазыԥшын ибзианы еицырдыруаз Шь. Аџьынџьал 
ипиеса «Аӡыхь абжьы» ала иқәыргылаз аспектакль. Асценаҿы 
апиеса афырхацәа аԥсы рхазҵоз артистцәа дыруаӡәкын, 
актиорк иаҳасабала раԥхьатәи ашьаҿақәа ҟазҵоз - Геннади 
Ҭарба. 

Уи ашьҭахь, актиор ҿа «Раԥхьатәи сшьаҿақәа»  ҳәа хыс 
измоу астатиаҟны агазет «Аԥсны ҟаԥшь» иаиҭаз аинтервиу 
аҿы абас иҳәоит: «Раԥхьатәи сара сшьаҿақәа еихызгеит 
аспектакльқәа «Аӡыхь абжьы» (Алхас ироль), «Амра аԥҳа» 
(Ахра ироль) рҟны. Акьыԥхь аҿы ақәгыларазы алшара исымоу 
схы иархәаны, исҳәарц сҭахуп ҳтеатр аҿы ҿыц еиҵагылаз аҿар 
иҵегьы аҽҟьарҭа, аҽаарԥшырҭа шрыҭатәу, урҭ шаҟа арольқәа 
нарыгӡо, шаҟа лассы-лассы асценахь ицәырҵуа аҟара, убри 
аҟара иазҳауеит, иҳаракхоит рҟазара, актиорцәақәак раҳасабала 
иҭышәантәалахоит». 

Актиор ҵыхәаԥҵәара змаӡам иԥшаарақәа зегьы зыз
ку асценаҿы зхаҿсахьа аԥиҵо афырхаҵа ихәмарра иаша
рала иҟазара ааирԥшуеит. Геннади Ҭарба атеатр асценаҿы 
аԥсҭазаара зиҭаз ахаҿсахьақәа рхыԥхьаӡара маҷым. Ахәаԥш

ҟьашьа ду ақырҭуа напхгаҩцәа рхы 
иалымҟьар ауазма. Уи иалҵшәахеит, 
1972  ш. атехникум анапхгара дахьа
мырхыз. Аха уеизгьы, ари аамҭа кьаҿ 
иалагӡаны А. Чычба аԥсуа милаҭтә 
музыкатә культуразы иҟаиҵаз даара 
ирацәаӡоуп. Иџьабаа ду ахәшьара ду 
аҭо, 2000 ш. Аҟәатәи аҳәынҭқарратә 
музыкатә училишье ихьӡ ахҵан.

70-тәи – 80-тәи ашықәсқәа рзгьы 
Аҟәатәи аҳәынҭқарратә музыкатә 
ҵараиурҭа Аԥсны амузыкатә культу
ра иагәыцәны ишыҟац иҟан.

Инарылукааша урҭ ашықәсқәа
рзтәи аушьҭымҭацәа иреиуоуп  — 
адирижиор, акомпозитор Н.  Ҷанба, 
ашәаҳәаҩ М. Шамба. 80-тәи ашықәс
қәа рынҵәамҭазы «Ахьтәы аушьҭым
ҭацәахеит» Алиса Гыцба — иреиӷь
ӡоу урыстәылатәи атеатрқәа руак 
«Геликон-опера асолистка ԥхьагы
ла», раԥхьатәи аоператә шәаҳәа
ҩы, адунеитә ҩаӡара змоу — Хьыбла 
Гьерзмаа. Уимоу, амузыка иадҳәалоу 
ауаа рыбжьара илымоу лавторитет 
ду иабзоураны, Хьыбла аконцертқәа 
рахь Аԥсныҟа ааԥхьара рылҭоит аду
неитә культура ахаҭарнакцәа. Уи 
иабзоураны, аҵыхәтәантәи ажәа
шықәсқәа рзы ҳтәыла амузыкатә 
ԥсҭазаара ацентрқәа ируакхеит.

1992–1993 шш. рзтәи Ҳџьынџь 
еибашьра ԥышәара хьанҭахеит ҳму
зыкатә училишье азы. Абри аҟара 
аизҳара, аихьӡарақәа, ахьӡ ду змаз 
ҳҵараиурҭа аркра ахықә инхықә
гылеит. Ари аамҭа хьанҭазы напхгара 
азиуан И. С. Шамба. Иналукааша ает
нограф, аҟыбаҩ злаз ахормеистер, 
аҵараиурҭа арҵаҩцәеи иареи ирыл
дыршеит акультура ахәышҭаара 
аиқәырхара, уимоу, жәларбжьаратәи 
аконкурсқәа рҟны аиааира згаз аби
ԥара ҿыц реиҵаӡаара. Убырҭ ашықәс
қәа рзоуп, 50 ш. иреиҳау аҵараиурҭа 
аҭоурых аҟны, раԥхьаӡа акәны 
ианаартха аҟәша ҿыц — «Аестрада 
амузыкатә ҟазара».

ААМҴ аҭоурых ҿыцӡа 2000-тәи 
аш. ирықәшәеит. Аамҭа ҿыц иқәнар
гылеит ахықәк ҿыцқәеи аҳасабтә 
ҿыцқәеи. Иприоритетхеит ахәыҷ
қәеи аҿари ахәыҷтәы музыкатә 
школ ахь рырхынҳәра, аклассикатә 
музыкеи амузыкатә ҟазареи рахь 
ринтерес арҿыхара. Ари ихадоу ҳаса
бтәхеит иахьатәи анапхгаҩцәеи, 
иахьатәи адиректор Аԥсны жәлар 
рартист Нинель Бжьаниеи рзы. Арҭ 

ахықәкқәа рынагӡара алыршахеит 
зыпрофессионалтә ҩаӡара ҳараку ар
ҵаҩратә коллектив аиқәырхара иаб
зоураны. Аиҳабыратә абиԥара иры
вагыланы аус руеит иқәыԥшу аспе
циалистцәагьы.

Урҭ рхамеигӡаратә усура иалҵ
шәаны, аус руеит аҟәшақәа: афорте
пиано, авокал, арахәыцтә, аԥсыԥтә, 
жәлартә, атеоретикатә, ахортә дири
жиорра, аестрадатә. Аҵараиурҭа 
адирекциа еиҿнакааит иакымкәа 
амузыка-арккаратә проектқәа ахәы
ҷқәа рзы. Есышықәса урҭ мҩаԥы
суеит Аԥсны акәакьқәа зегьы рҟны. 
Арҭ апроектқәа зегьы авторси напх
гаҩыси ҩеижәа шықәса инареи
ҳаны ирымоу Нинель Бжьаниа лоуп. 
Ҳтәыла араионқәа зегьы рҟынтә 
ахәыҷқәа рхы рыладырхәуеит арҭ 
апроектқәа. Урҭ рахьтә: «Амузыкатә 
абонемент», «Аконцертқәа рпарад», 
«А.  Ч.  Чычба ихьӡ зху амузыкант 
қәыԥшцәа рконкурс», жәларбжьа
ратәи аконкурс «Еҵәаџьаа ҿыц», 
адунеитә хьӡы змоу амузыкантцәа 
рҟынтә аҟазаратә классқәа, Агәы
ҳалалратә фестиваль «Ахәыҷқәа 
ахәыҷқәа рзы», Урыстәыла иреиҳа
ӡоу аҵараиурҭақәа рҿы аҵара зҵо 
аҵараиурҭа аушьҭымҭацәа злахәу 
«Амузыкатә каникулқәа» уҳәа убас 
иҵегьы. Иахьатәи аамҭазы, амузы
катә ҵараиурҭа еиқәырханы еиз
нарҳауеит, ихараӡоу 30-тәи аш. рзы 
зышьаҭа кыз акультуратә мазара, уи 
иабзоураны иахьагьы Аԥсны амузы
катә культура иагәыцәны иаанхоит.

Аурысшәаҟнытә еиҭалгеит
Гәында АӠЫНԤҲА

Алықьса Чычба

Аманда ԤКЬЫНԤҲА

АҞАЗАРАХЬ АМҨА – МҨА МАРИАМ

Нинель Бжьаниаԥҳа

Софокл. “Електра” . 
Елекстра – С. Агәмааԥҳа, Орест – Г. Ҭарба

Шь. Аџьынџьал. “Аӡыхь абжьы”. 
Адица – В. Маанԥҳа, Алхас – Г. Ҭарба

Асахьаҭыхратә ҟазараҿы 
аԥышәа ду змоу арҿиаҩ
цәеи арҵаҩцәеи излаз

гәарҭахьоу ала, аҿар рааӡараҿы ак
рызҵазкуа усуп асахьаркыратә ҵа
радырра аизырҳареи аестетикатә 
культура ашьҭыхреи. Убри аҟынтәи, 
асахьаҭыхратә ҵарадырра аус аҿы 
ихадоу аҭыԥ ааннакылоит азеиԥш
ҵаратә школқәа рзы арҵаҩцәа ра
зыҟаҵара.

Аҵара аплан аҿы ишарбоу еиԥш, 
астудентцәа апрофессионалтә сахьа
ҭыхратә ҟазара дырҵараҿы ихадоуп: 
асахьаҭыхра (рисунок), аҿыханҵа 
(живопись), акомпозициа. Иазгәа
ҭатәуп, урҭ амаҭәарқәа рҵаразы 
адунеи аҿы иԥыршәахьоу аметод
қәеи иреиӷьӡоу апрофессионалтә 
школқәеи ртрадициақәа ахархәара 
шрымоу. Еиҳараӡакгьы адунеитәии 
урыстәылатәии аҟазара.

Иазгәаҭатәуп, асахьаҭыхратә 
ҟазара аҵара зҽазызкуа дарбанзаа
лакгьы, аԥхьаӡа инаргыланы иҵарц 
шихәҭоу: акарандашь ацәышьа, ап
ланшет аҿы ақьаад арххашьа, асахьа 
злаҭыхтәу акарандашьқәа ралԥшаа
шьа, аусура аҭыԥ азырхиашьа уҳәа 
убас жәпакы. Асахьаҭыхра арҵа
ҩы ибзианы идыруазароуп, аҵаҩы 
асахьаҭыхра аҵара даналаго има
риоу агеометриатә фигурақәа рыла 
дшаларгатәу, нас хәыҷы-хәыҷла аҵа
ҩы идырра аҳаракыра азгәаҭаны, 
еиҳа иӷәӷәоу адҵақәа рынагӡарахь 
дшиагатәу. Уи убас еиԥш иаҭахуп, 
избанзар аҵаҩы еилкаау адҵақәа 
анизықәгылоу асахьаҭыхратә ҟа
зара атехникеи атехнологиеи, аме
тодикатә знеишьақәеи анҭиҵаауа 
аамҭазы изымариахоит иҿаԥхьа 
иқәгылоу адҵақәа рынагӡара. Убарҭ 
аусурақәа рымҩаԥгаразы аҵаҩы 
ибзианы идыруазароуп асахьа
ҭыхратә ҟазара атеориеи, аметоди
кеи, насгьы урҭ рыда ԥхьаҟа цашьа 
шыҟам. Избанзар, еилкааны из
лаадыруа ала, асахьаҭыхратә усура 
апроцесс анымҩаԥысуа аамҭазы алҵ

шәа бзиақәа рырҭоит 
асахьаҭыхра атеориатә 
шьаҭақәеи асахьаҭыхра 
аметодикеи, иааҳакәыр
шаны иҟоу аԥсҭазаареи 
еилкааны рдырра. Аса
хьаҭыхҩы ихаҭара ашьа
қәыргылараҿы ари акра
ҵанакуеит.

Ишдыру еиԥш, аклас
сикатә ҟазара иаҵанакуа 
ала асахьаҭыхратә ҟаза
ра мҵакәа ус баша ашкол 
ала иахысыз, уи апро
фессионалтә ҟазара аҳа
ракырахь дызхалом. Ажәакала, ап
рофессионалтә ҟаза дшьақәгыларц 
азыҳәан иаҭахуп асахьаҭыхратә ҟа
зара ашьаҭақәа нарҵауланы рдыр
ра. Иҳәатәуп, ҳазҭагылоу аамҭазы 
асахьаҭыхратә ҵарадырра шышьа
қәгылоу, ареволиуциа ҟалаанӡеи 
асоветтә аамҭақәеи рзы аҵараус зла
мҩаԥыргоз академиатә ҵара асис
тема аметодқәа рыла шакәу. Уи аус 
ауеит ишауц, аӡәгьы иаԥимхӡеит. Аха 
араҟа проблемас иҟалаз убри ауп, 
авангардтә ҟазаратә хырхарҭақәак 
ирыдҳәалоу рҵаҩцәақәак, асахьа
ҭыхҩы асахьаҭыхратә ҵара имам
заргьы ҟалоит ҳәа ирыԥхьаӡоит. Урҭ 
ргәаанагарала, асахьаҭыхра аҵара
ҿы иаҭахӡам: апрограммақәа, арҵага 
шәҟәқәа, аметодикатә цхыраагӡақәа, 
ақәырԥшыгақәа, аҵаҩцәа асахьа 
ҭырхуазароуп рхы иақәиҭны, дара 
ишырҭаху, урҭ ирыдгалатәӡам: атема, 
адҵа, ахықәкы, избанзар, арҿиамҭа 
еилкааны акгьы амҳәозароуп, уи 
иаҵоу афилософиа ахәаԥшҩы цәа
ныррала мацара еиликаауазароуп 
ҳәа ирыԥхьаӡоит.

Авангардтә ҟазара шьаҭанкыла 
ҳахәаԥшуазар, урҭ аекспериментқәа 
мҩаԥызго, атрадициатә ҟазара аз
хазымҵо, ихьыԥшым, зхы иақәиҭу, 
зырҿиара аԥсҭазаара иаҟәгоу, аком
мерциа иадҳәалоу, иааҳҭаху мацара 
ҟаҳҵоит ҳәа ихәыцуа ҟазацәоуп. 
Ҳара ҳазлахәаԥшуала, ҳхы ҳақәиҭны 

цәеи акритикцәеи ишазгәарҭоз ала, актиор есқьынгьы идыр
галон адунеи зегь аҟнытәи аклассикцәеи аҭыԥантәи авторцәеи 
рҩымҭақәа рыла иқәыргылаз аспектакльқәа маҷымкәа. Иара 
шьахәлагьы инаигӡон идырҵоз арольқәа зегьы.  

Аԥсуа театр ианакәызаалакгьы хшыҩзышьҭра ду ана
ҭон ахәаԥшцәа ирзааигәахаша пиесала арепертуар аиҿкаара. 
Убас, аԥсуа театр арепертуар аҿы Геннади Ҭарба еиуеиԥшым 
аспектакльқәа рҟны арольқәа инаигӡахьоу рхыԥхьаӡара
ҿы иҟоуп аԥсуаа ҳҭоурых иахылҵыз апиеса, Шь.  Аџьынџьал 
иҭоурыхтә ҩымҭа «Аӡыхь абжьы» иалхны. Уи аԥсуа хәаԥшцәа 
идырбан 1978 шықәса апрель 18 рзы. Апиеса «Аӡыхь абжьы» 
ықәиргылеит аԥсуа театр арежиссиор М. Мархолиа, Геннади 
Ҭарба уи аспектакль аҟны «Алхас» ироль наигӡеит.

Алирикатә комедиа «Иареи лареи Моцарти» ҳәа хыс измаз 
ықәиргылеит аԥсуа театр арежиссиор хада Д. Кәартаа (1973–
1985шш), уаҟа аҩбатәи ауаҩ қәыԥш ироль наигӡон Г.  Ҭарба. 
Абырзентә классика атеатр аҿы ииз «Електра» ауп. Асценаҿы 
ари атрагедиа шьахә аира ибзоуран арежиссиор М. Мархолиа 
(1966 ш). Аспектакль «Електра» апримиера ыҟан Пицунда 
ахрам аҿы маи 5, 1979 шықәсазын. Г. Ҭарба «Електра» аҿы Орест 
ироль наигӡеит.

«Бресбентәи аемигрант» Ж. Шехаде иҩымҭа ала ап
ремиера ыҟан аԥсуа театр аҟны февраль 2, 1980 шықәса азын. 
Иқәиргылеит зхатә почерк змоу арежиссиор В. Ақаҩба. Ари 
аспектакль аҿы Г. Ҭарба дыхәмаруан Сиччио ироль.

Апрель 30, 1980 ш. азы С. Ҷанба ихьӡ зху Аԥсуа ҳәынҭ
қарратә драматә театр иқәнаргылеит Н  Мирошниченко 
иҩымҭа иалхыз аспектакль «Еимгеимцарак ахра ҿҟьарсҭа
ҿы» (аԥсуа бызшәахь еиҭеигеит А. Аргәын). Аҟазара аусзуҩцәа, 
ашәҟәыҩҩцәа иаԥырҵоит Аџьынџьтәылатә еибашьра Дуӡӡа аан 
Аиааира ду агара хамеигӡарала иазықәԥоз ауаа рхаҿсахьақәа. 
Аспектакль тема хаданы иагәылсуеит аҿара, ақәыԥшра, ахаҭара 
ашьақәыргылара, уи иацу ауадаҩрақәа зегьы. «Еимгеимцарак 
ахра ҿҟьарсҭаҿы» ароль хадақәа нарыгӡеит актиорцәа: 
Т. Гамгиа, Г. Ҭарба, А. Дауҭиа, Л. Аҩӡба, С. Габниа, С. Чуаз. 

1982-1983 ашықәсқәа рзы аԥсуа театр иқәнаргылеит ад
раматург Р. Џьопуа иҩымҭа ала ҩ-қәгыларак змоу афырхаҵаратә 
драма «Ашәалҟьамра». Иқәиргылеит аԥсуа театр арежиссиор 
хадас иҟаз Д. Кәартаа. Апремиера дырбан март 22, 1983 
шықәсазы. Ихәмаруаз артистцәа рыбжьара дыҟан Г. Ҭарбагьы.

Аспектакль «Амза амҵарсра» апремиера ҟалеит ииун 
3, 1983 шықәсазын. Г. Ҭарба – Џьота ироль наигӡон. Анаука-
фантастикатә комедиа «Иҟалаз збаз» аҟны Г. Ҭарба – Макси 
ироль наигӡон. Апремиера дырбан октиабр 21, 1983 шықәсазы. 

1985 ш. Г. Ҭарба далахәын Ереван имҩаԥысуаз афестиваль 
аҟны иқәыргылаз, ԥсра зқәым У. Шекспир иҩымҭа «Аҳәынҭқар 
Лир» (аԥсшәахь еиҭеигеит Н. Кәыҵниа). Аспектакль ықәиргы
леит Аԥсны аҟазара зҽаԥсазтәыз аусзуҩ, арежиссиор Д. Кәартаа.

С. Ҷанба ихьӡ зху Аԥсуа ҳәынҭқарратә драматә театр 
ахәаԥшцәа иднарбеит гәахәарала ирыдыркылаз аспектакль 
«Ашьхақәа амшын ианӡааԥшыло». Адраматург А. Аргәын 
ҩ-қәгыларак змоу иҩымҭаҟны иааирԥшуеит Аԥсны Асовет мчра 
шьақәгылаанӡа имҩаԥысуаз ахҭысқәа. Асценаҟны қәҿиарала 
аԥсуа артистцәа, арежиссиор Д.  Кәартаа инапхгарала адрама 
иагәылоу ахаҿсахьақәа аԥсы рхарҵоит. Убас, апиеса аҟны 
кырзҵазкуаз ахаҿсахьақәа дыруаӡәкын, милаҭла ивенгрыз, 
еицырдыруа акомпозитор, раԥхьатәи аԥсуа жәлар рашәаҳәаратә 
фольклор аизгаҩ Константин Ковач. Уи ироль аспектакль аҟны 
ҟазарала инаигӡеит Геннади Ҭарба. 

Аԥсуа театртә культура ахәаԥшҩы естетика мацарала акәы
мкәа, моральлагьы акырӡа дарбеиоит. Адраматә, акомедиатә, 
асатиратә жанрқәа аҵарадырра еилкаарала, доуҳала ары
цқьаратә мчы рымоуп ҳәа иԥхьаӡоуп. 

Иарбан занааҭзаалак ауаҩы иҽыззикыз аҿы агәаԥхареи 
абаҩхатәреи илазароуп, ҳәарада, аха асценахь зхы зырхаз арҭ 
аҟазшьақәа ицихьазароуп, избанзар аҟазара ианакәызаалакгьы 
абжамҽамра аднакылаӡом. 

Аамҭа аанкылашьа амамкәа ԥхьаҟа ицоит. Аԥсуа театр 
аԥҵеижьҭеи хымԥада аԥсахрақәа маҷӡам, аха Аԥсуа милаҭтә 
театр аҩныҵҟа ԥсахрада иаанхаз акы ыҟоуп  – абар иаатуеит 
аԥарда, асценаҟны ицәырҵуа аԥсуа артистцәа рыхәмарра 
уажәы-уажәы напеинҟьарала ирԥылоит рыхәаԥшцәа.

“Чинартәи аманифест”.
Р. Сабуа, Г. Ҭарба

Руслан ЧХАМАЛИА

АСАХЬАҬЫХРАТӘ ҞАЗАРАҾ 
ИХАДОУ ԤҞАРАҚӘАК

иааҳҭаху мацара ҟаҳҵоит ҳәа аҵара
дырреи, амилаҭтә культуреи, аҭоу
рыхи уҳәа ҳаԥсҭазаара зда ԥсыхәа 
амам аусқәа рызхьамԥшра ахҭар
хара иаҩызоуп ҳәа иҳаԥхьаӡоит. Ара
ҟа апрофессионалтә ҟазара аҵкыс 
амц ҟазара амч амоуп. Урҭ ртәала 
аҟаза дхагазар акәзаап, зхы еиқә
шәам, ичмазҩу аҟаза иакәзаап ар
ҿиамҭа дуқәа раԥҵара зылшо. Аса
хьаҭыхратә конкурсқәа рҿы акәзар, 
иреиӷьу ҳәа иалырхуа усумҭақәак 
ирну еилыргаӡам, изакәугьы еил
каам, ус еиԥш иҟоу арҿиамҭа уахәа
ԥшыр ҟалоит ишуҭаху, ахы ларханы 
ма иҩарханы. Абри зегьы аҿар раа
ӡара аганахьала ҳахәаԥшуазар, ане
гативтә нырра бааԥсы шьҭнамхырц 
залшом. Избан акәзар, аҟазара 
зҽазызкырц зҭаху, акарандашь зна
паҿы иаанызкылаз ақәыԥш, абри 
аҩыза анибалак иҳәар илшоит, аса
хьаҭыхра аҵара абаҭаху, абас еиԥш 
ала упрофессионалтә сахьаҭыхыҩны 
уҟалозар ҳәа.

Идыруп, аҟазараҿы ишыҟоу ит
радициатәу асахьаҭыхратә ҟазара 
арҵара аус. Арҵаҩы, арҵаратә усура 
мҩаԥигозароуп адунеитә сахьаҭых
ратә ҟазара ашкол асистема ала. Иша
згәаҳҭахьоу еиԥш, араҟа ихадоуп, 
аҿар асахьаҭыхратә ҟазара ашьаҭа
қәа нарҵауланы дырҵара. Асахьа
ҭыхратә ҟазара аҵара зҽазызкыз 
аҿар ирыдгалатәӡам арҵаҩы ихатәы 

Шь. Аџьынџьыл. “Март 4”.
Г. Ҭарба, Ч. Џьениа, С. Габниа 

Атеатр аҭоурых адаҟьақәа рҿы зыхьыӡқәа наунагӡа 
иаанзыжьыз аԥсуа артистцәа дыруаӡәкуп, зразҟы бзиоу ҳәа 
ирыԥхьаӡо актиор Геннади Ҭарба. 

Иахьа аԥсуа театр актиорцәа аӡәырҩы бзиа ирбоз рус 
шаанрыжьхьоугьы, иҟоуп арежиссиорцәа лымкаала ааԥхьара 
анрырҭогьы. Убас, Геннади Ҭарба, кыраамҭа атеатр асцена 
дшықәымлацызгьы, аԥсуа театр 1961–1963  шш. арежиссиор 
хадас иҟаз Н. Ешԥҳа иқәлыргылаз Д. Чачхалиа ипиеса «Алыбеи» 
(2009 ш.) аҟны уи лааԥхьарала далахәын. 

Актиор атеатр асцена аанижьыр ҟалоит, аха асцена актиор 
дунеихаан… 

Иахьа аԥсуа театр асцена азҟазацәа дуқәа инарылагыланы, 
рбаҩхатәра аадырԥшуеит актиорцәа ҿарацәагьы. С. И. Ҷанба 
ихьӡ зху аԥсуа ҳәынҭқарратә драматә театр асценаҿ иҟаҵоу 
шмаҷымгьы, иҟанаҵаша еиҳагьы ирацәоуп. Аԥсуа сцена 
есқьынгьы амаҵ азыруан абаҩхатәра злаз артистцәа бзиақәа. 
Урҭ, Шоҭа Ҷкадуа иажәақәа рыла иаҳҳәозар, «иртәатәым», еиҳа 
лассы рахәаԥшцәеи дареи еиқәыршәалатәуп.

Аԥсны акультуратә хәышҭаара наунагӡа зыԥсҭазаара ахәҭа 
дуӡӡа агәыларсу, рҟазаратә мчы абзоурала зыжәлар рдоуҳатә 
беиара иахәҭакәу, зырҿиаратә мҩа иалыргаз рдырреи, рԥы
шәеи, изызҳауа аԥхьаҟатәи абиԥарақәа аԥшьгамҭа бзиақәеи, 
аидеиатә гәрахаҵеи рырҭарц зылшо, урҭ аԥсҭазаара аларҵәара 
ргәазырԥхо аԥсуа артистцәа дреиуоуп Геннади Ҭарбагьы.  

Аԥсны еицырдыруа аполитик, раԥхьатәи Ахада 
Владислав Арӡынба 80 шықәса ихыҵра иазкны 
Аԥсуа ҳәынҭқарратә музеи ажәытәӡатәии 

абжьаратә шәышықәсақәеи рыҟәша азал аҿы иаартын 
ацәыргақәҵа — «Аритуалтә маҭәарқәа III азқьышықәса 
анҵәамҭеи I азқьышықәса алагамҭеи ирыҵанакуа». 

Владислав Арӡынба еицырдыруа ҵарауаҩын, даара 
ирҵауланы иҭиҵаауан ахеттқәеи ахаттқәеи рҭоурых, уи 
адагьы иҭиҵаауан Кавказ ажәларқәа рҭоурых. 

Абри ацәыргақәҵала исҭахын иаарԥшызар Владислав 
Григори-иԥа аполитика адагьы аҵарауаҩ иаҳасабала 
шаҟа дҳаракыз. Уи идыруан ирацәаны атәым бызшәақәа, 
аҭоурых аҿы даанхеит еицырдыруа аҵарауаҩ-ахеттолог 
ҳәа. 

Исҭахуп сазааҭгылар хҭыск. Ииуль мза 1992 шықәса
зы Владислав Григори-иԥа Аԥснытәи аделегациа иманы 
Ҭырқәтәыла дцеит. Урҭ имҩаԥыргеит еиуеиԥшымыз 

аиқәшәарақәа, адиаспора ахаҭарнакцәа Демирель иацәа
жәаны еиқәшәараны иҟан, аха аҵыхәтәан уи иҽиӡеит, 
уаҳа дцәырымҵит. Владислав ицқәази иареи Демирель 
изыԥшын аҽны хәлаанӡа, уи аҽны урҭ амузеиқәагьы 
ирыхәаԥшит. Владислав Григори-иԥеи Сезаи Папбеи 
аҭааит Анатолиатәи ацивилизациа иазку археологиатә 
музеи. 

Амузеи аиҳабы Аԥснынтәи ишааз анеиликаа, иара 
ихала ирзеиҭеиҳәеит амузеи аҭоурых. Амузеи иахәаԥшны 
ианалга, Владислав ашәҟәы ианиҵеит амузеи азы 
игәаанагара англыз бызшәала. Амузеи аиҳабы Владислав 
ихьӡ ахьаҵаиҩыз уамашәа ибаны, Сезаи дизҵааит — 
ари Владислав Арӡынба иоума ҳәа, Сезаи аҭак ҟаиҵеит 
Владислав иоуп ҳәа. Амузеи аиҳабы уамашәа ибаны ус 
иҳәеит: «Сезаи, сара уи сыздырӡомызт. Абра ишәасҳәаз 
зегьы аҵаруаҩ Владислав Арӡынба ишәҟәы аҟнытә ауп 
иахьаазгаз», ҳәа.

Ацәыргақәҵа аҟны иаарԥшу археологиатә маҭәар
қәа  — «Аритуалтә маҭәарқәа III азқьышықәса анҵәам
ҭеи I азқьышықәса алагамҭеи ирыҵанакуа» ауп, урҭ 
рхыԥхьаӡараҿы иҟоуп адольмен аҟны иԥшааз амаҭәарқәа, 
акерамикеи аџьази ирылху амаҭәарқәа, ацәи абнаҽацәи 
рсахьақәа змоу. Убри адагьы иҟоуп ихьшәоу аџьаз аамҭа 
иатәу еиуеиԥшым аихақәа, аҟамақәа, алабашьа иахарҵоз 

аныҳәаразы аритуалтә маҭәарқәа: ацә асахьа змоу 
амаҭәар хәыҷқәа, ала, ауаса, аҵысқәа рсахьа змоу уҳәа 
уб.иҵ. Ақалақь Анкара иҟоу Анатолиатәи ацивилизациа 
иазку аекспозициа аҿы иҟоуп ахаттқәеи ахеттқәеи 
рҭоурых зҳәо амаҭәарқәа, урҭ сахьала даара иреиԥшуп 
Аԥсны иԥшааз археологиатә ритуалтә маҭәарқәа. 
Владислав ишазгәеиҭаз ала, ахаттқәеи аԥсуаа  — 
адыгақәеи бызшәала еизааигәоу милаҭқәоуп ҳәа иԥ
хьаӡоуп. Лымкаала сазааҭгылар сҭахыуп ацәыргақәҵа 
аҿы иарбоу аритуалтә маҭәарқәак: 

Аџьаз иалху Ешыра иԥшааз абнаҽацә асахьа, уи абӷа 
аҿы икылҵәоуп алабашьа ахаҵаразы.

Аџьаз иалху ала, аԥхьатәи ахаҿсахьа змоу, уи зегьы 
сахьала иҩычоуп, уигьы алабашьа ахаҵарҭа амоуп.

Амаҟа злеибадыркуаз асахьа хкқәа зну амаҭәарқәа, 
еиуеиԥшым аихақәа, амца сахьа змоу аҟама.

Аҷандара ақыҭа иԥшааз зтәыҩақәа дуу ацә асахьа.
Алабашьа иахарҵоз ауасақәа хԥа рсахьа змоу 

аритуалтә маҭәарқәа. 
Ацәыргақәҵаҿы иҟоу амаҭәарқәа зегьы ԥшаан Аԥсны 

еиуеиԥшым аҭыԥқәа рҿы — Аҟәа, Ҟәланырхәа, Тамшь, 
Ал. Ешыра, Аҷандара, Абӷархықә, Шубара, Бырцха, Хәаԥ, 
Бамбора.

рҿиаратә интересқәа, избан акәзар, 
урҭ рҵара аныхдыркәшалак ашь
ҭахь дара рхала ирыԥшаауеит рха
тәы ҟазаратә мҩақәа. Адунеи аҿы 
асахьаҭыхратә ҵарадырра асистема 
убас еиԥш ишьақәгылоуп уи атра
дициақәа рықәгара аӡәгьы илым
шаӡацт, избанзар, уи уасхыруп, хым
ԥада иқәныҟәалатәуп.

Иҳәатәуп, апрофессионалтә са
хьаҭыхҩы — аҵарадырра змоу, зыуаҩ
ра ҳараку занааҭдырҩны дыҟазарц 
шахәҭоу. Асахьаҭыхҩы аҳәынҭқарра 
дзаҭаху ихатәы коммерциатә усқәа 
мацара иӡбаларц азыҳәан акәӡам. 
Асахьаҭыхҩы аҳәынҭқарра даҭа
хуп ирҿиамҭақәа рыла дызлагылоу 
иуаажәлар аҟазара аԥшӡареи, адоу
ҳатә культуреи, аԥсадгьыл абзиаба
реи рылаирҵәаларц азыҳәан. Иара 
убас, ҟазаратә бызшәала ирзеиҭеи
ҳәаларц рыԥсҭазаараҿы ргәы иҵхо, 
рхьаақәа, ргәырҩақәа, рџьаус, рыбза
зара уҳәа убас ирацәаны. Ажәакала, 
асахьаҭыхҩы дыҟазароуп иуаажәлар 
рзыҳәан дхәарҭаны, дҿырԥшыганы. 
Убри убас шакәу астудентцәа лассы-
лассы ирызнагалатәуп.

Анаҩс, ҿырԥштәык аҳасаб ала, 
ацәыргақәҵақәа реизгахьӡынҵақәа 
(каталоги) ҳрыхәаԥшуазар, уаҟа 
иаабоит аҟазаратә хырхарҭақәа зе
гьы: орфизм, лугизм, формализм, 
опарт, поп арт уҳәа убас иҵегьы. Арҭ 
аҟазара хкқәа, амода ҟазарақәа ҳәа 
ирышьҭоуп, урҭ рырҿиаҩцәа рзы, 
хыхь ишазгәаҳҭахьоу еиԥш аҟаза
раҿы ахақәиҭра ада даҽакы ыҟаӡам. 
Убри адагьы урҭ ирҭахуп аҟазара 
знапы алаку дарбанзаалакгьы ихы 
дақәиҭуп, иҟаиҵалакгьы ишыҟаи
ҵалакгьы ҟалоит ҳәа аҿар агәра 
дыргара. Абри зегьы агәра ганы 
имаҷҩым аҿар убрахь зхы зырхазгьы. 
Хымԥада, аҟазара иазнеилатәуп ха
қәиҭрала, аха уи иаанагаӡом ухы 
иҭашәалакгьы ҟауҵалар ауеит ҳәа. 
Араҟа зегь раԥхьаӡа иргыланы ами
лаҭтә культуреи аԥсадгьыли роуп 
изызхәыцтәу. Избан акәзар, аҟазара 
аҳәынҭқарра злашьақәгылоу амахә
ҭақәа ируакуп, уи стратегиатә хыр
харҭоуп, убри аҟынтәи аҿыц цәырҵ
рақәа ҳаԥсадгьыл аҿиара иахьынӡа
цхраауа гәаҭалатәуп.

Ҳара ҳазлахәаԥшуа ала, аҟазара
ҿы ицәырҵыз амодақәа, аҿар зыр
ҟьало, аҵарадырра агәаҳәара рыцә
зырӡуа, амилаҭтә культура ашьҭых

ра иаԥырхагоу акакәны иҟоуп. Уи ус 
шакәу ҳазҭагылоу аамҭа иаҳнарба
хьеит.

Абас еиԥш иҟоу аҭагылазаашьа 
аҟны ицәырҵуеит еиуеиԥшым аз
ҵаарақәа: «Изаҭахузеи аҿар апрофес
сионалтә дыррақәа рызҭо аҟазаратә 
ҵараиурҭақәа, иабаҭаху аҵарауаа, 
апрофессорцәа, академикцәа, анау
каҭҵааҩцәа, арҵаҩцәа, асахьаҭыхыҩ
цәа, аҵара-ааӡара уҳәа, хақәиҭрала 
доусы игәаԥхо мацара акәзар иҟаи
ҵо». Амилаҭтә ҟазара зынӡа иаҭахӡа
мзаап, уи азхәыцрагьы ауаҩы игәа
бзиара иазеицәазаап. Абри инадҳәа
ланы ицәырҵуеит абас еиԥш иҟоу 
даҽа зҵаарак, ҳҳәынҭқарраҿы аса
хьаҭыхратә ҵарадырреи арҿиареи 
рус азы иҟоума астратегиатә хыр
харҭақәа шьақәыргыланы ҳәа? Абри 
аганахьала аҵарауаҩ ду Н. Н. Ростов
цев абас еиԥш иҳәеит: «Араҟа изхәа
ԥштәу, ашкол  — уи ҳәынҭқарратә 
усбарҭоуп, иаанарԥшуеит аҳәынҭ
қарраҿы аполитикатә идеиа ашьа
қәгылашьа». Излеилаҳкаауа ала, 
аҳәынҭқарраҿы имҩаԥысуа аусқәа 
зегьы рхырхарҭақәа иара аҳәынҭқар
ра ауп ишьақәзыргыло. Ус анакәха, 
араҟа иҟазароуп аҳәынҭқарратә хы
лаԥшрагьы.

Аҟазара иаҭахуп лымкаала пату 
ақәҵареи иҷыдоу азыҟазаашьеи. 
Асахьаҭыхҩы ирҿиамҭа иагәылаи
ҵоит ихы, игәы, иԥсы. Баша ирҳәом: 
«Аҟазара иаҭахуп ахақәҵара» ҳәа. 
Ус акәымзар, иаҳҳәап, Леонардо 
да Винчи шаҟа аамҭа ихы, игәы, 
иџьабаа адиҵазеи ирҿиамҭа ду 
«Ахәылԥазтәи амаӡақәа» зыхьӡу 
анирҿиоз, иара убас, Микельан
џьело «Давид», Рафаель «Сикс
тинскаиа Мадонна», Фиофан Грек 
«Хҩынцәахәы», К.  Бриуллов «Пом
пеи аҵыхәтәантәи амш», А. Иванов 
«Иаса Қьырса ажәлар рҿы инеира», 
Н. Репин «Аџьар мҩаԥгаҩцәа», В. Су
риков «Аҳкәажә Морозова», аԥ
суа ҟазацәа: Х.  Аҩӡба «Кьаразаа», 
С. Габелиа «Аԥсны аҵеицәа», В. Гам
гиа «Абрыскьыл». Избан, П. Чистиа
ков изаԥиҵеи асахьаҭыхратә ҟазара 
аҵара асистема? Иҟоуп хыԥхьаӡара 
рацәала  еиқәуԥхьаӡаша аԥҟарақәа. 
Ҳара ҳгәаанагарала, урҭ зегьы 
дыртәуп, амилаҭ рҭоурыхи, ркуль
туреи, рхатәы ԥсҭазааратә шьақә
гылашьеи реиқәырхараз. Убри 
адагьы, еиҵагыло, изызҳауа аҿар 

рҵарадырра шьҭыхны, рыԥсадгьыл 
иаԥсаны рааӡаразы.

Ианакәзаалакгьы аҵарадырреи 
арҿиареи рус инарҵауланы иагәыла
ԥшуа ауаҩы хымԥада имбарц залшом 
хра злоу, ауаҩы дзырхәыцша аҟәы
ӷара аазырԥшуа имаҷымкәа аҿыр
ԥштәқәа. Убри аганахьала иаҳҳәозар, 
ԥшьынҩажәа шықәса ирҭысхьаз, 
аҟаза ду Бунаротти Микельанџьело 
аҵара исымоу маҷуп, исызхаӡом, 
иҵегьы сҵароуп ҳәа илаба наиҵшьуа 
ашкол ахь ицоз ихымҩаԥгашьа еиҳау 
даҽа ҿырԥшык аԥшаара уадаҩуп 
ҳәа сгәы иаанагоит. Избан акәзар, 
абас еиԥш зхы аазырԥшыз аҟаза ду 
ҿырԥштәыгас дышьҭымхыкәа аса
хьаҭыхра аҵара аҭахӡам зҳәо иқәша
ҳаҭхара даара иуадаҩуп, ари акреи
лызкаауа ауаҩы агәыҩбара изцәы
рнамгарц залшом. Убри аҟынтәи, 
аԥхьаҟатәи абиԥарақәа рзы ирҿиа
латәуп аҟазара иаша, уи шыҟарҵоз 
еиԥш адунеи аҟазацәа дуқәа: Лео
нардо да Винчи, Микельанџьело, Ра
фаель уҳәа зырҿиамҭақәа рыла ауаа 
ргәы шьҭызхуаз, аԥшӡара рызназгоз, 
аԥсҭазаара аазырԥшуаз реиԥш.

Аԥсуа ҟаза ду А. Чачба баша им
ҳәаӡеит «Аԥсҭазаара иахылҵыз аҟа
зара ԥсра ақәӡам» ҳәа. Иҳәатәуп, 
ақәра ду нызҵыз, адунеи иакәшахьаз, 
арҿиамҭа дуқәа раԥҵара зылшаз, 
ахьӡи-аԥшеи згымыз аҟаза ду, ака
рандашь акра илшонаҵы ауаҩы
тәыҩса иԥсҭазаара шакәыз иҭиҵаа
уаз. 1920-тәи ашықәсқәа рзы Европа 
еиуеиԥшымыз аҟазаратә хырхар
ҭақәа ахьеилашуаз иаргьы убраҟа 
дрылагылан, аусгьы рыциуан, аха 
иара иалихит ихатәымҩа, зыгәра 
игоз аԥсҭазаара амҩа.

Ишдыру еиԥш, аҟазара ауаа
жәлар рымаҵ ауазароуп. Убри аҟы
нтәи, абраҟа ҳазлацәажәаз зегьы 
ахшыҩзышьҭра рыҭаны иазгәаҭа
тәуп, асахьаҭыхратә ҟазара арҿиа
ҩы иазыҟаҵараҿы имаҷым аҵакы 
шамоу аҟаза дызлагылоу иуаажәлар 
рыԥсҭазаара нарҵауланы адырра. 
Насгьы, аԥхьаҟа змилаҭтә ҟазареи 
акультуреи еихазҳараны иҟоу аҿар, 
аклассикатә ҟазара ашьаҭақәа ры
ла рааӡара ихадоу ауснагӡатәқәа 
раԥхьа ишгылоу. Ажәакала, аҿар  — 
аекспериментқәа рылаҟаҵара аус 
аанкыланы, ишахәҭоу еиԥш аҟаза
ратә ҵарадырра асистема иақәшәо 
амҩа иқәҵатәуп.

ДИАНА АХԤҲА

ЦӘЫРГАҚӘҴАК АХЦӘАЖӘАРА





Аформат 60х90 1/8. Иҟаҵә. акьыԥхь бӷьыц 3.
Атираж 1000. Аҿаҵапҟа № 36.

Икьыԥхьуп АУН «Акьыԥхь аҩны» аҟны,
ақ. Аҟәа, Ешба имҩа, 168.

ИА, АНЦӘА ДУӠӠА, СУҲӘОИТ!
Аԥсны жәлар зегьы! 
Ҽаанбзиала зықьна­
шықәса шәгәырӷьо 
шәнеилааит. Иахьа 
адунеи иԥсаҟьаны иала­
ԥсоу ҳаԥсуа жәлар 
зегьы шәыԥсадгьыл ахь 
Аԥсныҟа шәызлахынҳәша 
аныҳәаԥхьыӡ саҳәоит, 
Анцәа Дуи ҳабжьныхеи 
рылԥха шәыман, шәхи 
шәыхшыҩи еимаданы, 
агәабзиареи аҳәоуеиқәшәа­
реи шәыманы, ҽаанбзиала 
шәгәырӷьо, ҳазҭало 
ашықәс ҿыц шәаԥылааит. 
Шьардаамҭа, Дадраа!

Борис ҚӘҬАЛИА,
Аԥшьаҭыԥ аныҳәаҩ хада

2026АҞАЗАРА № 4, 202524

Аредактор хада Геннади АЛАМИА 
Аредактор хада ихаҭыԥуаҩ Гәында АӠЫНԤҲА 
Асахьаркыратә редактор Гарри ДОЧИА 
Акорректор Нонна ҬХӘАЗԤҲА
Амаӡаныҟәгаҩ–акьыԥхьҩы Арифа АҞӘСԤҲА 
Компиутерла аиқәыршәаҩ Анжела КЬЕТИАԤҲА 
Аусеиҿкааҩ Диана АГӘМААԤҲА

Ацәа иану асахьақәа, аҭыхымҭақәа:
Актәи адаҟьаҿы – Афотоҭыхымҭа – Владимир Попов.
Аҩбатәи адаҟьаҿы – В. Арӡынба изку ашәҟәы аҟынтә.
Ахԥатәи адаҟьаҿы – Ашықәсҿыцазтәи адныҳәалара.
Аԥшьбатәи адаҟьаҿы – Аӡыргара

№ 4, 2025 АԤСНЫ АКУЛЬТУРА АМИНИСТРРА АҬЫЖЬЫМҬА
Иҭыҵуеит 1979 шықәса раахыс

Шықәсыкахь ԥшьынтә иҭыҵуа анаукатә-популиартә, 
аҟазараҭҵааратә журнал сахьарк.

Ежеквартальный, научно-популярный, искусствоведческий, иллюстрированный журнал.
Ақалақь Аҟәа, Ажәанба имҩа, аҩны 9. Аҭел.: +7840 226 00 72.

Город Сухум, улица Званба, дом 9. Тел.: +7840 226 00 72.
Akazara.akazara@yandex.ru

